
KUBWAYAYINZA

 Matondo mingi na nge, Mpangi Neville.
Mbote, bankundi. Mu me kuzwa fioti ntangu ya kubaluka

na mbeto na suka yayi samu na kuvumbuka diaka na ntangu
ya mbote, na yina mu vwandaka ya kulemba fioti. Ya me kwisa
ve…ya me kwiza fioti na kintulumukina. Mpangi Shakarian,
Bantu ya Mumbongo ya Nsangu ya mbote ya Muvimba, ntwadisi
ya mouvement yayi, vwandaka…Kento ya yandi vwandaka ya
kubela mingi, mpe na yina…mpe ba nataka yandi na lupitalu.
2 Mpe kuyingisa bakala ya mutindu yayi kele kisalu ya
kulutila nene, mpe kutwadisa lukutakanu mazono.
3 Mpe Mpangi Arganbright lutaka, mpe beto mataka kuna.
Mpe, mbote, mu vumbukaka na ngunga ya yiya, mazono na suka,
mpe beto kwendaka naCincinnati.Mpe beto tambulaka kilumbu
ya muvimba. Mpe mu me kota, ntama ve. Beto me kuma pene-
pene ya ntongo, na suka yayi. Mpe na yina ya me salama, mpe
ndinga me kangama, kasi beto kele awa na lemvo ya Nzambi.
4 Mu ke kukiyufula kana Mpangi Arganbright salaka yawu.
Nge kele awa, Mpangi Arganbright? Yandi fwana vwanda dyaka
na lukengolo namaboko yaMorphée. Beno zaba ve naniMorphée
vwandaka; ya vwandaka nzambi ya mimpani ya Rome, nzambi
ya kulala.
5 Na yina beno nionso lemvokila munu mwa fioti na suka yayi
samu na laka ya munu ya kukangama, mpe mu ke meka ve na
kusimba beno ntangu ya yinda mingi.
6 Lukanu ya munu samu na kuzwa lukutakanu na suka yayi
vwandaka samu na…bantu ve. Lumingu ke kwisa mu zolaka
pesa nsangu ya munu—ya munu ya Nowele, kasi, kana mu—
mu salaka yawu, na yina ya zolaka benda bantu yina kele na
ngaanda ya mbanza, mu banza mutindu ya kukwamisa Nowele
ya bawu, beno zaba, na kuvutuka. Mpe na yina mu banzaka ti
yawu ke vwanda mbote kana beto vukana kintwadi mpe beto
sambila Mfumu na suka yayi, na mutindu yayi, samu na kitini
ya kisalu ya munu ya Nowele. Mpe na yina Lumingu ke kwisa
beno lendaka vwanda na yina ya beno…Kana beno ke zingaka
ntama, beno lendaka vwanda na dibuundu ya beno mosi kisika
nyonso beno kele, to nyonso yina beno zola kusala.
7 Mpe mu zola kutonda mpangi-bakala samu na nkunga yina
ya kitoko. Mu me kwisa kaka mutindu ba vwandaka yimba
yawu. Ya kieleka ya kele mbote. Mpe ntangu nionso mu kuwaka
kento ya munu mpe bawu nionso vwandaka kukikembisa samu
na mukunga ya mpangi-bakala, mpe mu kuzwaka ntangu ya
munu ya mbote ya ntete ya kuwa yandi kuyimba, munu mosi,

ntama kuna na tabernacle. Ntangu yayi, ya kele ve kima mosi?
Mpangi ya beto ya bakala awa na tabernacle, mpe zolaka
kwenda tii na Shreveport, na Louisiane, samu na kuwa yandi
kuyimba nkunga ya yandi ya ntete. Wapi mutindu bima kele
ngitukulu, mutindu yina ve?
8 Mpe na yina beto banzaka ti ya lendaka sala mutindu yayi,
ya ke pesa beto ntangu na yina ya beto…ya—ya kuvukana
kintwadi. Mpe dyaka banzila vwandaka yimbi mingi. Mu ke
kukiyufula kana Mpangi-bakala mpe Mpangi-kento Dauch me
fwana na kukwisa na Ohio. Ba me kuma kisika yango? Wapi
kisika nge kele, Mpangi Dauch? Yinga, yinga. Mu vwandaka
kukiyufula kaka. Beno kele na mvula ya mpembe mingi kuna?
Mvula ya mpembe mingi. Na yawu, mbote, ba vwandaka ve
na mosi na Cincinnati. Ya kele ve na kima mutindu ya kele
awa. Ya kele ve mvula ya mpembe ata fyoti ve. Mpe mbala
ya ntete mu longaka na Cincinnati vwandaka mazono, mpe
na yawu beto kuzwaka kilumbu mosi ya nene, kapu ya malu-
malu yina me lungisa ntete ve mvula mosi, mpe ya kele kapu
mosi ya mbote mingi, bantu mosi ya mbote. Beto me sepela na
mbundana yango. Na yina ba bokilaka kaka ntangu yayi samu
na munu na kuvwanda na Colombus mbasi, samu na kapu ya
mbiekolo yankaka, mpe, to kisalu, ti Mpangi Shakarian zolaka
baka, kasi…mpe mu fwana sambila ntete samu na yawu. Ya
kele…
9 Mu fwana kwenda na Phoenix kaka namanima ya yayi, beno
zaba, mpe beto fwana…Beto ke banda na Phoenix kilumbu
ya kumi na zole, beto ke vwanda na madia ya suka ya bantu
ya mumbongo. Mpe mu zaba kaka ve kisika ya ke salama. Mu
banza na Ramada, ya ke salama na—na Ramada. Kapu ya bantu
ya mumbongo kele na madia ya bawu ya suka ya mumesanu
kuna. Mpe na yina na Lumingu mu ke banda, mpe na Lumingu,
samu na bilumbu kumi na zole bisika nyonso na Kiwanda ya
Maricopa, na Phoenix, na Tucson. Mpe mu ke vwanda na feti
na Kilumbu ya ntete na nkokila, na Kilumbu ya ntete yina ke
landa na nkokila, na Tucson, na feti na milongi mpe Bantu ya
Mumbungu ya Nsangu ya mbote ya Muvimba na Tucson. Mpe na
manima mu ke vutuka na Phoenix, mpe mu banza na Glendale
mpe bisika ya kuswaswana.Mpe na yina lukutakanu ke banda na
makumi zole-…Yinki ya kele, Mpangi Fred? Beno ke bambuka
moyo kaka…Makumi zole na yiya, makumi zole na yiya tii na
kilumbu ya makumi zole na nana to makumi zole na yivwa,
kisika mosi kuna. Mpe na manima, kana Mfumu kuzola, mu ke
vutuka na yinzo. Beto ke mona mutindu beto me kwenda na
ntwala awa, kumona Bidimbu Sambwadi to…kubanda ntangu
yina, mpe kumona kisika ya ke nata beto katuka kuna.
10 Ntangu yayi, mu banza timuntumosi tubaka namunu ti beto
vwandaka na mwa ba-bébé awa na suka yayi yina ba ke byeka.
Ya kele kieleka?Mamamosi kele na bébé ya kubyeka? Kimamosi

Doc tubaka na munu. Mbote, mu banza ti mu vwandaka na kifu.
Oh, yinga. Yinga. Yinga, tata, bawu yayi. Mbote mingi, beno
bampangi ya bakento to bampangi ya babakala beno lendaka
nata bana ya beno ya fioti? Matondo na nge, mpangi-kento. Mu
banza ti yayi kele ntangu ya mbote mingi samu na kunata bana,
ya kele Nowele. Mpangi Neville, nge zola? Ntangu yayi, mutindu
bantu ya luzolo yayi ke nata bana ya bawu ya fyoti na suka yayi,
yawu kele—yawu kele kaka…
11 Ntangu yayi, bantu mingi, na mabuundu mingi, mpe—mpe
kana mosi ya beno vwandaka na lukutakanu mazono, mutindu
Mpangi Brown, Episcopalien ya kufuluka na Mpeve-Santu,
lombaka lemvo na bakwikidi ya ba-Pentecotiste, na kubotika
ba-bébé, na yina, ntete yandi tuba yina yandi zolaka sala. Na
yawu ba-Episcopalien ke botikaka, na kumwangisaka masa,
yina ba ke bokilaka mbotika.

Kubotika, samu na munu, zola kutuba “kukotisa na maza,
kudinda, luzikulu.”
12 Mpe, kasi mingi ya bawu ke sala yawu. Ya kele kiboba…Ya
kele mutindu yina me katuka kieleka na dibuundu ya Katolika,
mpe ba mwangisaka nsangu na nzila ya ba-Methodiste mpe ba-
Episcopalien, ba-Luthérien mpe mingi ya bawu ke salaka yawu.
Ba-Méthodiste ke salaka yawu. Yina vwandaka kukabuka na
kati-kati ya dibuundu ya ba-Nazaréen mpe dibuundu ya ba-
Méthodiste, vwandaka mbotika ya bana ya fyoti. Ba-Nazaréen
kele mpova na mpova mutindu mosi na ba-Methodiste, katula
kakambotika ya bana ya fyoti, mpe samu na yina bawu basikaka
samu na lukanu yina.
13 Dibuundu ya Klisto kele Dibuundu ya Muklisto, nyonso na
ngaanda ya miziki na kati ya dibuundu. Mpe na yawu, oh,
mwa mambu yina bawu ke kabwana mpe ke kabula kimpangi
mpe nionso yina! Beto nionso kele mosi kati na Klisto Yesu, na
nzila…Beno lenda kota ve na dibuundu mosi. Beno—beno ke
kotaka na club, kasi beno lenda ve kukota na dibuundu mosi,
beno me mona, samu beno fwana butuka na kati ya dibuundu.
Yawu kele mbutukulu ya kimpeve. Mpe mosi na mosi kele na
mabanza ya bawu mpe, beto ke kwenda kaka na bawu, yina kele
mbote mingi.
14 Kasi samu na—na beto awa na tabernacle, beto zola
kubikana kaka kieleka mutindu Biblia ke tuba na kusala yawu.
Kaka yina…Mpe ya kele ve na Masonuku na kati ya Biblia
samu na kubotika mwana ya fyoti. Ya kele ve na Masonuku na
kati ya Biblia samu na kumwangisa mwa maza. Mpe na yawu
Masonuku kaka yina kele na kati ya Biblia yina Yesu tubaka
yawu, Yandi vwandaka Mbandu ya beto, mpe ntangu ba nataka
bana na Yandi ti Yandi tentikaka maboko ya Yandi na zulu ya
bawu mpe sakumunaka bawu, mpe tubaka, “Beno bika bana
ya fyoti kukwiza na Munu, mpe beno pekisa bawu ve, samu ti

Kimfumu yaMazulume fwanana na bawu.” Ntangu yayi, ya kele
mutindu beto ke mekaka na kulandila.
15 Ntangu yayi, beto zaba, mutindu pasteur mpe munu ke
tentika maboko na zulu ya ba-bébé yayi, maboko ya beto kele
biyingilu ya mputu samu na Mfumu ya beto, samu ti ya Yandi
vwandaka ya santu. Kasi kana Yandi zolaka sosa na ntoto na
suka yayi samu na kuzwa diboko ya santu, wapi kisika beno
zolaka kuzwa yawu? Ya kele ve na kima mutindu yina, beno
me mona, na ntoto. Kasi na lemvo ya Yandi beto ke talisaka
Yandi.Mpe bana awa yina beto ke byeka, beto ke tentikamaboko
ya beto na zulu ya bawu mpe ke sala kisambu mpe ke vutula
matondo samu na yina Yandi me pesa bawu na bantu, mpe bika
ti bawu vwanda mwa bafelele ya fioti na dibuta ya beno samu
na kulezima na nzila na ntangu beno ke tambula. Bika ba sansa
bawu landila bandongosolo ya Nzambi. Mpe ti bana yayi ya fyoti
ntangu yayi kukuma bisadi ya nene, kana ya kele na mbasi, na
kati ya Kimfumu ya Nzambi, ya kele kisambu ya beto ya kieleka.
Mbote mingi. Bika ti Mfumu kusakumuna beno.
16 Beto mona, mu banza ti beto ke banda awa, na mwa muntu
yayi, ya bansuki ya ndombe ke tala munu mingi. Kaka mutindu
ya…Oh, la la! Kento ya munu zolaka vwanda awa samu na
kusimba mwa mwana yayi ya fioti. Mu ke vwandaka ntangu
nyonso na boma ya kubuka bawu, beno me mona. Oh, wapi
mutindu ya mwa muntu ya kitoko! Wapi faso? Wapi ntangu ya
kulunga, ntangu, “Na kidikilu, ba monaka Bébé mosi,” ntangu
ya Nowele, samu na mbiekolo ya ba-bébé na Nzambi. Yinki kele
nkumbu ya yandi? Samuel Thomas.Ntangu yayi, ya kele nkumbu
mosi ya mbote mingi.

Beto kulumusa bayintu ya beto.
17 Tata ya beto ya Mazulu, mutindu mwa bankwelani yayi ya
kiese na suka yayi ke kwisa namwakisika yayi ya kiese ti Ngeme
bwela na kuvukana ya bawu, Samuel Thomas, TataNzambi, beto
ke sambila ti Nge ke sakumuna mwana yayi. Mpe na yina beto
ke telemisa yandi na Mvwandulu ya Nge na suka yayi, Mfumu,
samu na maboko ya Nge ya santu yina ke monanaka ve samu
na kusakumuna mwana yayi. Bika yawu vwanda mutindu yina,
Mfumu, ti mwana yango ke zinga. Mpe kana ya kele na mbasi,
ti ya vwanda kisadi ya nene samu na Kimfumu ya Nzambi.
Sakumuna bibuti ya yandi. Mpe ntangu yayi, Tata, beto me pesa
na Nge Samuel Thomas ya ntwenya, na Nkumbu ya Yesu Klisto,
samu na luzingu ya kusakumuna naKimfumu yaNzambi. Amen.
18 Nzambi sakumuna nge mpe bakala ya nge, mpe bika ti beno
vwanda na kiese. Mpe bika ti mwa nsemo ya kivuvu kulezima
na kati ya luzingu ya beno, na nzietelo ya beno nionso. Nzambi
sakumuna beno.
19 Ntangu yayi, yayi kele mwana ya fioti? [Mama me tuba,
“Yinga,” na yina bébé ke sala mwa makelele—Mu.] Ntangu yayi,

mu lenda ve kubakula ndinga yango. Mu zaba yinki. Mu zaba
yina—yina bawu ke na kusalaka, kasi mu ke bakula yawu ve.
20 Ntangu mu vwandaka na Allemagne ntama mingi ve, mu
lendaka tuba mpova mosi ve. Mu tubaka, “Kasi kimamosi, samu
na beno bantu ya Allemagne awa,” mu tubaka, “Mu ke bakula
ve.” Mu tubaka, “Konso…Mu vwandaka tambula na bala-bala,
mpe mama vwandaka nata bébé, mpe yandi vwandaka dila na
Kingelesi.”
21 Mbote, mu ke kwikila ti yandi fwana sala kima mosi. Mu ke
tendula na beno nyonso yina, ntangu beto ke vutuka na Meda.
Ba me kuma kaka ya kukanga na kima yayi, beno zaba, ya
kukangama. [Mama me tuba, “Alicia Kay.”—Mu.] Alicia Kay.
[Muntu mosi me tuba, “Carlyle.”] Carlyle. Alicia Kay Carlyle,
yina kele nkumbu mosi ya kitoko. Mu ke zolaka yawu. Nge
lendaka nata mwa mpangi ya kento awa? Hum! Oh, mu me
kuzwa diboko ya nge na kati kuna, mpe, mpangi-kento?
22 Mbote, beno zaba, ntangu Israel nataka munkayulu ya bawu
(yina mu longaka mazono) na autel, beno me mona, bawu
ke tentika maboko ya bawu na zulu ya yawu, samu ti bawu
vwandaka kukitalisa bawu mosi na munkayulu ya bawu.
23 Maboko ya beno na zulu ya bébé ya beno, ke talisa beno na
bébé yango kuna. Ya kele nionso mbote? Mpe beto ke tentika
maboko ya beto na zulu ya yawu, na kutalisaka beto mosi na
kisambu na Nzambi, samu na mwa Alicia Kay yayi ya fioti. Ya
kieleka? Carlyle.
24 Tata ya beto ya Mazulu, beto me telemisa na Nge, mama
yayi ya fioti, Nzambi, yinto yayi ya kiese yina ba pesaka na
dibuta yayi. Sakumunamwamwana ya kento yayi, Mfumu, mwa
kivangu yayi ya kitoko yina mu me simba awa na maboko ya
munu na suka yayi, mutindu mama ke nata bébé yayi. Nge pesa
yawu na yandi, mpe ntangu yayi yandi ke pesa yawu na Nge.
Ya ke lakisa lukwikilu ya yandi mpe nsatu ya yandi, Mfumu,
ti mwana ya yandi ke sansama na bandongosolo ya Nzambi.
Sakumuna yandi, Mfumu, mpe bika ti yandi zinga luzingu ya
yinda ya kiese, mpe kuvwanda kisadi ya nene samu na Nge
na mbasi, kana ya kele na mbasi. Sakumuna yinzo yina ya me
katuka. Pesa yawu, Mfumu. Ntangu yayi, beto me pesa na Nge
mwana-kento yayi ya luzolo na mbyekolo, na Nkumbu ya Yesu
Klisto. Amen.
25 Ntangu yayi, ya kele ve mwa kima mosi ya kitoko, ya fioti!
Beno zaba, bébé nionso ya mama kele ya kulutila kitoko na zulu
ya ntoto. Ya kele kieleka, mutindu yina ve? Nzambi sakumuna
nge,mwakimamosi yambote. Yandi ke na kutalakamunu, pene-
pene mutindu yayi. Ntangu yayi diboko ya munu me kangama.
26 Ntangu yayi, wapi mutindu beno ke sala? Mbote, wapi
mutindu ya mwana-kento ya kitoko, diaka! Yinki kele nkumbu
ya yandi? [Mama me tuba, “Letha Anne Farmer.”—Mu.] Letha,

Aletha Ann. [“Letha.”] Letha Ann Farmer. Oh, la la, wapi
mwana-kento ya fioti, ya kitoko! Beno zola kwisa awa na
munu, Letha? Beno me mona? Yina kele mbote. Ntangu yayi,
ya kele mwa mwana mosi ya kento ya kitoko, diaka. Yandi ke
na kutalaka mbote, diaka. Beno zola kukwenda na dibuundu,
Letha? Ntangu yayi, mu ke banza, bana ya fyoti mutindu yayi
yina Mfumu ya beto zangulaka na maboko ya Yandi. Bampangi
ya bakento yayi? [“Yinga.”] Beno zaba, mu me telama awa
ntangu yayi, mutindu mu ke kuwa yawu. Beno me mona yina mu
zola kutuba? Wapi mutindu ya makwela to yinki kele mbiekolo?
Beno kele ya kutelama na nzila ya Nzambi. Oh, la la! Mu ke
tekitaka samu na yawu.

Beto kulumusa bayintu ya beto.
27 O Nzambi, beto me kwisa na suka yayi na Letha yayi ya
fioti. Mpe beto ke sambila, Tata ya Mazulu, ti Nge ke sakumuna
Letha mpe nyonso yina yandi ke salaka na kati ya luzingu. Bika
yandi zinga luzingu ya yinda, ya kiese. Sakumuna bibuti ya
yandi. Bika yandi sansama na yinzo, Mfumu, samu na kuzola
mpe kukumisa Nzambi. Mpe mu ke sambila ti kana ya kele na
mbasi, ya ke vwanda, yandi ke vwanda na kisalu na Kimfumu
ya Nzambi. Nata ntama na yandi kimbevo mpe bima mutindu
yandi sala nzietolo. Mpe sala yandi lusakumunu ya nene na kati
ya Kimfumu ya Nge. Mpe beto me pesa na Nge mwana-kento
yayi ya fioti na mbiekolo, na Nkumbu ya Yesu Klisto. Amen.

Bébé ya luzolo ya lembami!
28 Oh, mu zola bana ya fyoti. Kasi mu kele kaka…Mu ke
vwandaka ntangu nyonso na boma ti bawu ke bukana, beno
zaba. Bawu kele fioti mingi. Mpe diaka, kento ya munu, tubaka,
“Kasi, bawu ke vwanda ngolo mingi na kubukana ti—ti—ti nge
lendaka vwanda.” Na yawu, yinga, yina kele kieleka. Bawu kele
na mambu ya yimbi mingi, beno zaba.
29 Mpe ntangu yayi, ya kele na muntu ya kubela yina zolaka ti
ba sambila samu na yandi, kaka dyambu ya mutindu yankaka
ya kisambu to kima mosi, mpe beto lendaka sala samu na nge?
Mbote mingi, mpangi-kento, kana nge lendaka kwisa awa mpe
kutelama. Mbote mingi. Uh-huh. Ya kele…Beto zola kuzwa
bima yayi, na yawu kana beto kangama fyoti na nsangu ya beto
ya Nowele, ya ke vwanda mbote mingi. Mbote mingi, tata.
30 Ntangu yayi, beto kulumusa bayintu ya beto ntangu yayi.
Mpangi Neville, nge zola kwenda na ntwala na munu?
31 Tata ya beto ya Mazulu, na zulu ya tekila yayi ya Nowele,
kisika mulemvo ya nene ya masumu ya beto mpe kimbevo
butukaka na yinza, samu na kukuma Munkayulu samu na beto.
Beto ke nata mpangi ya beto ya kento, na Nkumbu ya Yesu
Klisto, ti, beto tentika maboko ya beto na zulu ya yandi, samu na
kusala kieleka yina Nge tubaka na kusala. “Kutentika maboko

na zulu ya bambevo mpe bawu ke beluka.” Yayi beto ke sala na
Nkumbu ya Yesu Klisto, samu na kubeluka ya yandi. Amen.

(Bokila Mpangi Cauble…?…)
32 Oh, ya kele kieleka? Wapi faso, mpangi ya kento? Ntangu
yayi, ntangu yayi, beto kulumusa dyaka bayintu ya beto.
33 Tata ya beto ya Mazulu, mutindu beto me telama awa na
Mvwandulu ya Ngolo nionso, na kusambilaka samu na mpangi
ya beto ya kento yina me kuzwa mpasi. Mpe ya vwandaka na
kima mosi salamaka yina salaka ti disu ya yandi kufwa. Kasi
Nge, Mfumu, mutindu Nge tubaka na Moise, “Nani ke salaka
disu ya muntu?” Mpe ya kele kaka na Mosi yina lenda sadisa,
mpe ya kele Yehowa ya nene, Mvangi.
34 Na yina beto ke sambila, Tata ya Mazulu, mutindu beto
ke kwikila yayi na kati ya bantima ya beto, mpe beto ke nata
yandi na Nge. Mpe lukwikilu ya beto, beto—beto ke kwisa na
nzila ya lukwikilu, na autel ya nene ya wolo ya Nzambi, kisika
Munkayulu yamenga, Klisto, kele na zulu ya autel. Mpe na Buku
ya Esaie, kapu 53 mpe nzila ya 5, yandi tubaka, “Yandi lwalaka
samu namasumu ya beto, talakampasi samu namasumu ya beto
ya nkú; kitumbu ya ngemba ya beto kubwaka na zulu ya Yandi,
mpe na bamputa ya Yandi beto me beluka.” Ntangu yayi beto ke
tula lukwikilu ya beto na yandi, na zulu ya autel ya Nge, mpe
beto ke lomba, na Nkumbu ya Yesu, ti bumpofo yayi ke bika
mpangi ya beto ya kento, mpe ti yandi ke vwanda na lenda ya
kumona, samu na lukumu mpe nkembo ya Nzambi. Na Nkumbu
ya Yesu Klisto. Amen.

Nzambi sakumuna nge, mpangi-kento.
35 Mpangi Cauble. [Mpangi Wallace Cauble ke tuba na Mpangi
Branham—Mu.] Oh, yinga. Paris Reidhead. Yinga. Yinga, tata.
Um-hum, um-hum. Mbote.
36 Ntangu yayi beto ke sambila samu na kupakulama ya
ministere ya Mpangi ya beto Cauble, samu na kukwenda kutala
nkundi ya munu. Mu salaka na yandi na New York. Paris
Reidhead, yandi yina kwizaka na yinzo ya munu samu na kuzwa
mbotika ya Mpeve-Santu.
37 Mpe yandi vwandaka ve na kima ya kusala na Mission ya
Sudan? [Mpangi Cauble me tuba, “Yinga. Yandi kele ntwadisi
kuna na Afrique. Yandi ke zingaka na New York, na kitini ya
New York kuna, ke salaka na dibuundu yayi ya nene kuna,
samu na lusalusu.”—Mu.] Mbote mingi. Na yina beno me katuka
na Louisville. [“Yinga.”] Oh, la la! Beto ke yinaka kuzimbisa
Mpangi Cauble, na Louisville. Ntima ya nge kusakumuka,
mpangi-bakala. Oh!
38 Mu ke bambuka moyo ntangu nyonso na Mpangi Cauble.
Mpangi-bakala yayi ya ntalu, santu ya Nzambi, mu ke bambuka
moyo na ngwisani ya munu ya ntete na yandi. Yandi vwandaka

basika menga samu na kufwa. Mu—mu zabaka nkumbu ya
yandi ya nene na kati-kati ya bampangi. Mu kwendaka kuna.
Ya vwandaka na bampangi yina vwandaka ya kutelema kuna
na lupitalu. Munu, mwana-bakala ya fioti mutindu munu, mu
vwandaka na nsoni ya kukota, na yina mu fukamaka na manima
ya Coca Cola, na kulwale ya lupitalu mpe sambilaka samu na
yandi mpe vutukaka.
39 Alo-alo ke yimbaka dyaka, tubaka, “Atambalamosi ve ti nge
me kwendaka mona Mpangi Cauble.”
40 Mpe mu kwendaka kuna. Ba vwandaka sala lipaso ya kima
mosi na mbombo ya yandi, mpe vwandaka me zenga, kabulaka
kima mosi, mpe yandi vwandaka basisa menga na lufwa. Mu
fukamaka kuna mpe sambilaka. Yawu sutopeke na mbala mosi.
41 Tata ya beto ya Mazulu, yandi kele kisadi ya Nge. Mpe
ntangu yayi yandi ke na kutambulaka na kati-kati ya beto,
kasi dyaka beto kele ya kuvukana, Mfumu. Bantima ya beto ke
bula ntangu nyonso, mu ke sambila, mutindu bawu kele ntangu
yayi, mosi na ntwala ya yankaka. Mu ke sambila Nge, Tata, na
kusakumuna yayi, mpangi ya munu ya bakala, na yina yandi ke
kwenda kuna samu na kusadisa kisadi ya Nge ya nene, Mpangi
Paris Reidhead, vwandaka sepela mingi na mbotika ya Mpeve-
Santu. Ata nyonso yina bantu ya kukangama na misiku ke tuba,
yandi zola kakaNzambi, namutindu nyonso. SakumunaMpangi
Cauble, mpe sakumuna bawu kintwadi na kisalu ya bawu samu
na Nge, Mfumu, bangolo ya bawu. Bika ti bawu sala kimvuka
mutindu Paul na Silas. Pesa yawu, Mfumu.
42 Pesa yandi kupakulama ya Mpeve-Santu. Kubanda ntama
yandi zolaka, mekaka, mpe tatamanaka, mpe pusaka, samu na
kuzwa kisika yayi kisika Nge lendaka kieleka kufulusa yandi,
Mfumu, mpe kuzibula bima ya nene samu na yandi. Mpe bika
yayi kuvwanda ntangu, Mfumu, ti Nge longaka yandi mpe
sambilaka samu na ngunga yayi, Mfumu, samu beto kele na
ntangu ya nkokila. Pesa ngolo na nzutu ya yandi, Mfumu. Yandi
kele na nsatu ya ngolo. Bika ti ngolo yina vumbulaka Yesu Klisto
na lufwa, kunata kubeluka na nzutu ya yandi, na kusobaka
ngolo, bika ti yandi kota na kati ya ngolo ya mvumbukulu ya
Yesu Klisto. Beto ke sakumuna yandi.
43 Mfumu sakumuna nge, Mpangi Cauble! Pesa mbote na
Mpangi Paris samu na munu, mpe mu ke banza kumona beno
nyonso namanima. Mu ke kwenda na bayinsi ya nzenza, na Inde.
Nzambi sakumuna beno.

Wapi faso, mpangi-kento? Matondo na nge, mpangi-bakala.
44 Mfumu Yesu, mutindu beto ke nata mama yayi ya fioti, na
maboko ya beto ya kutentika na zulu ya yandi, na kuvukanaka
beto mosi na yandi, mutindu na munkayulu, na kuzabaka ti Nge
silaka yawu, mu ke lomba kubeluka ya yandi na Nkumbu ya
Yesu. Amen.

45 Na mwa mama yayi ya kutelama awa na mapeka ya kubwa
mpe nsuki ya mpembe, na kulakisaka ti yandi me kangama na
mpewo samu na yinza yina ke kwiza. Nzambi, bika ti ngolo
yina vumbulaka Mfumu ya beto Yesu na ntoni, mutindu beto ke
tentika maboko ya beto na zulu ya yandi, beto ke vukana beto
mosi na yandi mpe Klisto, bika ti ngolo yina vumbulaka Yandi
na ntoni kubelusa nzutu ya yandi, na Nkumbu ya Yesu.

Nzambi sakumuna nge, mpangi ya munu ya kento.
46 Tata ya Mazulu, mutindu beto ke tentika maboko na zulu
ya mpangi ya beto ya kento, mutindu mosi, na Nkumbu ya Yesu
Klisto, bika ti yandi beluka samu na nkembo ya Nzambi. Amen.
47 Tata ya lemvo, na Nkumbu ya Yesu Klisto, beto ke tentika
maboko na zulu yampangi ya beto ya kento. NaNkumbu ya Yesu
Klisto, bika ti yandi beluka samu na nkembo ya Nzambi. Amen.

Nzambi sakumuna nge, mpangi-kento.
48 Tata ya Mazulu, beto ke tentika maboko ya beto na zulu
ya mpangi ya beto ya bakala awa, na Nkumbu ya Mfumu Yesu
Klisto, samu na kubeluka ya yandi. Bika ti yandi beluka na
Nkumbu ya Yesu.
49 Tata ya beto ya Mazulu, mutindu mosi ya bampangi ya
beto ya bakento ke zyetaka ntama, samu na kuvwanda na
lukutakanu, kasi yandi me telama na suka yayi ntangu yayi, mpe
beto ke vukana beto mosi, Mfumu, na kati ya Nsangu ya mbote,
mutindu maboko ya beto kele na zulu ya mosi na yankaka mpe
na zulu ya yandi. Bika ti Nzambi ya Mazulu kumona yayi, kisika
ya me tuba, “Kana ya kele na zole to tatu yina me wisana na
zulu ya ntoto.” Beto me telama awa, tatu kintwadi, Mfumu, na
Nkumbu ya Yesu Klisto. Belusa yandi, Mfumu, na Nkumbu ya
Yesu.
50 Mutindu, Mfumu, beto ke tentika maboko ya beto na zulu ya
mpangi ya beto ya kento awa. Mpe mutindu beto ke wisana, na
Nkumbu ya Yesu Klisto, ti yandi beluka.
51 Tata ya Mazulu, ya me tuba ti luzingu ya yandi ya kitoko ya
Muklisto…kento ya yandi me kuzwa cancer. O Nzambi, yandi
me telama samu na yandi. Klisto me telama samu na yandi.

Ntangu yayi, dyabulu, nge bika ti yandi, na Nkumbu ya Yesu
Klisto.
52 Kwikila yawu,mpangi-bakala. Yayi kele dikunzi me kunama
awa. Bambuka moyo na kilumbu yayi.
53 Tata ya beto ya Mazulu, yayi kele mpangi ya beto ya
kento yina ke kwizaka na beto, Mfumu. Mpe mutindu luzingu
ya mbandu, yandi ke zingaka, mpe yandi me kwisa samu na
kubeluka ya yandi. Mpe beto na bantima ya beto mpe maboko
me vukana na Nge, Mfumu, beto ke lomba lusakumunu yayi, na
Nkumbu ya Yesu Klisto.

54 Mpangi ya beto ya kento Risert, Mfumu, yina kele kisadi
ya Nge ya kento, yandi kwisaka na ntangu yayi ya Nowele. Na
Nkumbu ya Yesu, ti yandi beluka. Amen.
55 Tata ya Mazulu, beto ke nata mwa kento yayi ya luzolo na
suka yayi, na Nkumbu ya Mfumu Yesu. Beto ke tentika maboko
ya beto na zulu ya yandi mpe ke lomba kubeluka ya yandi, na
Nkumbu ya Yesu. Amen.
56 Tata ya beto ya Mazulu, beto ke kwisa mpe ke tentika
maboko na zulu ya mpangi ya beto ya kento, na Nkumbu,
Nkumbu yina ya kulutila santu, YesuKlisto. Bika ti yandi beluka
samu na nkembo ya Nzambi.
57 Tata ya beto yaMazulu,mutindu beto ke natampangi ya beto
ya kento na Nge bubu yayi, trophée ya lemvo ya Nge, mutindu
Nge vwandaka na kento yayi. Bamvula mpe bamvula me luta,
na mwa bangunga fioti samu na kuzinga, yandi me kudiama
na cancer, mpe yandi me zinga samu na Kimfumu ya Nzambi.
Belusa yandi bubu yayi, Mfumu, na nyonso yina kele yimbi, na
Nkumbu ya Yesu Klisto. Amen.

Nzambi sakumuna nge.
58 Tata ya beto ya Mazulu, mutindu mpangi ya beto ya kento,
mpe trophée ya lemvo ya Nzambi, diaka, kento yina vwandaka
zinga na kwiti, muntu ya mpasi, yina vwandaka lawuka malafu,
mpe ntangu yayi yandi me telama mutindu kento ya kitoko ya
kubeluka. Yinki diambu ya lusakumunu, Mfumu! Mpe na yina
ntima ya yandi ke pela samu na bantu yankaka yina kele na
mpasi, samu yandi zaba ti ya kele na Munganga ya nene. Yandi
zonzaka bankumbu tatu ya luswaswanu kaka ntangu yayi, Tata.
Mu ke sambila mpe mu ke vukana munu mosi na mpangi ya beto
ya bakala awa, pasteur ya beto, mpe—mpe yandi, mpe Mfumu
Yesu. Mpe bika ti, na Nkumbu ya Yandi ya nkembo, bantu tatu
yayi kuzwa mpulusu samu na Kimfumu ya Nzambi. Amen.

Matondo na nge, mpangi-bakala.
59 Tata ya Nkembo, beto me tentika ntangu yayi maboko na
zulu yaMpangi ya betoWay. Yandi ke na kulomba bima tatu. Nge
zaba yawu, Mfumu. Mpe beto ke kwikila ti ya kele ya kusonika,
mpe zaba ti Masonuku ke tuba, “Bima nionso.” Mpe na yawu
beto ke sambila, Tata ya Mazulu, ti yayi, yina yandi me lomba,
ke monisama na yandi, na Nkumbu ya Yesu Klisto. Amen.
60 Tata ya Nkembo, beto ke tentika maboko na zulu ya mpangi
ya beto ya bakala, na Nkumbu ya Mfumu Yesu, mpe ke lomba
kubeluka ya yandi, samu na nkembo ya Nzambi. Pesa yawu,
Tata, na Nkumbu ya Yesu. Amen.
61 Tata ya Mazulu, na zulu ya mpangi ya beto ya kento, beto ke
tentika maboko ya beto, samu na zola ya Kimfumu ya Nzambi,
na Nkumbu ya Yesu Klisto, samu na kutumama na yina Yandi

tubaka na kusala. Bika ti yandi beluka na Nkumbu ya Yesu.
Amen.

Nzambi sakumuna nge, mpangi-kento.
62 Tata Nzambi, mutindu mosi, na zulu ya mpangi ya beto ya
bakala, beto ke tentika maboko ya beto, na Nkumbu ya Yesu
Klisto, ti Nge ke belusa yandi, samu na Kimfumu ya Nzambi.
Amen.

Nzambi sakumuna nge, mpangi ya munu ya bakala.
Mpangi-kento Arganbright.

63 Tata ya Mazulu, beto ke sambila samu na Mpangi-kento
Arganbright, ti Nge ke belusa yandi. Pesa yawu, Mfumu.
Lombilu ya yandi, bika yawu pesama na yandi, Tata ya beto ya
Mazulu, na Nkumbu ya Yesu Klisto. Amen.
64 Mfumu Yesu, na kutentikaka maboko na zulu ya mpangi ya
beto ya bakala, na Nkumbu ya Yesu Klisto, bika ti lombilu ya
yandi kupesama.

Kwikila yawu, mpangi ya munu ya bakala.
65 Tata ya Mazulu, beto ke tentika maboko na zulu ya mwana-
bakala yayi, na Nkumbu ya Yesu Klisto, mpe ti, mutindu betome
telama kintwadi na suka yayi, na lukwikilu, beto ke nata mwana
yayi na Nge. Mpe bika ti balusakumunu ya Nzambi, ya ngolo ya
kubeluka ya nzutu ya Klisto, kumonisama na kati ya mwa nzutu
ya yandi, na Nkumbu ya Yesu. Amen.
66 Tata Nzambi, na zulu ya tata yayi ya luzolo yina ke nata
yandi, beto ke lomba diaka ti Nge ke talisa ngolo ya Nge ya
kubeluka, na Nkumbu ya Yesu.

Nzambi sakumuna nge, mpangi ya munu ya bakala.
67 Tata ya Mazulu, mutindu Mpangi-kento Peckinpaugh,
mpangi ya beto ya kento ya lukumu yina kele na nsatu, mpe
wapi mutindu Nge me vwanda na lemvo ya yandi, Mfumu. Mu
ke sambila ti balusakumunu ya Nge ke kulumuka na kati ya
ntima ya yandi. Mpe bimbevo nionso mpe mawa yina yandi me
luta, bika ti ngolo ya Klisto kuvutula na yandi, Mfumu, bambala
bankama, mpe kumisa yandi nyonso ya muvimba, baya yandi ya
luzolo, na Nkumbu ya Yesu. Amen.

Nzambi sakumuna nge.
68 Tata ya Mazulu, beto ke tentika maboko na zulu ya mpangi
ya beto ya bakala mpe ke lomba ti ngolo ya Yesu Klisto kubelusa
yandi, na nzila ya Nkumbu ya Mwana yayi Klisto yina beto kele
na mukembu ya ntangu yayi. Amen.
69 Nzambi ya lemvo, mutindu beto ke tentika maboko ya beto
na zulu ya mpangi ya beto ya kento, kisadi ya Nge ya kento, na
Nkumbu ya Yesu Klisto bika ti yandi beluka samu na nkembo ya
Nge.

70 Mfumu, beto ke tentika maboko na zulu ya mpangi ya beto
ya kento, na Nkumbu ya Yesu Klisto. Ti yandi beluka. Amen.
71 Tata ya Mazulu, beto ke tentika maboko na zulu ya mpangi
ya beto ya kento awa, na Nkumbu ya Yesu Klisto. Bika ti ngolo
ya Nzambi belusa yandi. Amen.
72 Mfumu Yesu, pesa mpangi ya beto ya kento lombilu ya yandi,
mutindu beto ke lomba yawu samu na nkembo ya Nzambi, na
Nkumbu ya Yesu.
73 Tata ya beto ya Mazulu, beto ke mona ti mpangi ya beto ya
kento kele dyaka na beto, bamvula nyonso yayi. Beto ke tonda
Nge samu na yawu, Mfumu. Beto ke sambila ti Nge pesa yandi
lombilu ya yandi, na Nkumbu ya Yesu.

Mfumu Nzambi…
74 Yinki? [Mpangi-kento me tuba na Mpangi Branham—Mu.]
Mpe Nzambi yina kele bisika nionso, kulutila bamubu, awa,
bisika nionso. Mpe nge ke kwikila, mpe Nzambi ke sala yawu, na
suka yayi, na Norvège, belusa yandi? [Mpangi-kento ke tuba na
Mpangi Branham.] Yinki? Mwana ya nge ya kento mpe papa ya
nge, mpe nge zola ba sambila samu na bawu, samu na mpulusu.
75 Mfumu, Nge ke mona mama yayi ya fioti mpe beto zaba ti
Nge zaba balombilu ya yandi. Nge kuwaka ndinga ya yandi.
Wapi mutindu Nge me zaba ti yandi kele ya kutelama awa? Na
yina, ata nswini ve lenda pumbuka kukondwa Nge zaba yawu.
Mpe na yina mu zaba ti Nge zaba lombilu yayi, na yina beto
ke lomba bima yayi, na Nkumbu ya Yesu Klisto. Bika ti bawu
pesama na yandi, na Nkumbu ya Yesu Klisto.
76 Tata ya Mazulu, beto ke sambila ti, samu na mama ya yandi
yina me nuna mpe ba ke sala yandi lipaso. Nzambi, sadisa. Mpe
kana ya kele na kima ya kulutila yina beto lenda sala, Mfumu,
tuba kaka yawu na munu to muntu mosi, na ntwala ya kilumbu
yayi, samu na kubomba mpangi ya beto ya bakala. Pesa yawu,
Tata. Mu ke lomba na Nkumbu ya Yesu. Amen.
77 Mfumu, beto ke tentika maboko na zulu ya mpangi ya beto
ya kento. Na Nkumbu ya Yesu Klisto, ti Nge belusa yandi mpe
kumisa yandi mbote. Amen.
78 [Mpangi-kento mosi me tuba, “Mpangi Branham, mu zola
telema. Mu zola ti nge kwisa…?…”—Mu.]

Bika ti Nzambi ya Mazulu kupesa lombilu ya yandi. Na
Nkumbu ya Yesu, mu ke sambila.

Nzambi sakumuna nge, mpangi-kento. Nge kele Mpangi-
kento Margaret. Yinga. Mbote mingi.
79 Mfumu Yesu, mu ke sambila samu na mpangi ya beto—
ya beto ya kento, bakala ya yandi me telama samu na yandi.
Mutindu bawu ke sala kingolo-ngolo, mpe mutindu Nge me
kukitalisa Nge mosi na bawu mpe me kukimonisa Nge mosi na

bawu, Nzambi! Mu ke vutula matondo mingi. Pesa, Mfumu, ti
kento ya yandi ke beluka, mpangi ya beto ya kento ya ntalu, na
Nkumbu ya Yesu.
80 Tata ya Mazulu, lombilu yayi yina mpangi-bakala yayi me
lomba, Nge zaba mambu yayi nionso, Mfumu. Mu ke sambila
samu na kisadi ya Nge. Nzambi, pesa, mpe samu na kubeluka ya
banzutu yina yandi ke na kuzonzila. Ntangu yayi, Nge me kuwa
balombilu yina kulutila mbote na yina mu me sala. Na yina mu
ke lomba, na ntima ya munu ya kuzibuka, na autel ya Nge, mpe
mu ke tula kisambu ya munu na mpangi ya munu ya bakala awa,
na Nkumbu ya Yesu Klisto, ti ba ke kuzwa mvutu. Amen.
81 Tata ya Mazulu, beto ke tentika maboko na zulu ya mpangi
ya beto ya kento samu na lombilu ya yandi. Bika ti yawu pesama
na yandi na Nkumbu ya Yesu Klisto. Amen.

Nzambi sakumuna nge, mpangi-kento.
82 Mfumu, beto ke tentika maboko na zulu ya mpangi ya beto
ya kento, samu na lombilu ya yandi. Na Nkumbu ya Yesu Klisto,
bika yawu pesama.
83 Tata Nzambi, na zulu ya mpangi ya beto ya bakala awa,
lombilu ya yandi, bika ti yawu pesama na yandi, Mfumu. Yandi
me meka na kusadila Nge, bamvula nyonso yayi. Na kati ya
mpasi, yandi kele dyaka ya kutelama kaka. Nzambi, bika yandi
simba mampoka ya autel na suka yayi, na kukunaka yinti awa
na lweka, “Yayi kele ngunga ntangu yawu ke kwiza.” Pesa yawu.
Mpe bika ti lombilu yayi kupesama samu na kento ya yandi mpe
mutekolo, na Nkumbu ya Yesu.

Nzambi sakumuna nge, Mpangi Brewster. Kwikila yawu.
84 Tata ya beto ya Mazulu, mama yayi ya fioti, yina me telema
awa na suka yayi, yandi vwandaka mutindu mama ya bantu
mingi. Ntangu yayi yandi ke sambila samu na bankundi ya yandi
ya luzolo, Mfumu. Yandi me lomba yawu, mpe beto kele…beto
nionso lenda vukana kintwadi, na kutulaka maboko ya beto na
zulu ya yandi, mutindu kimvuka mosi, ti beto ke kwikila yayi.
Mpe na bantima ya beto na ntwala ya autel yaNge, beto ke lomba
lombilu yayi yina yandi me lomba, ke pesama na Nkumbu ya
Yesu. Amen!
85 Nzambi, Nge zaba bantu yina yandi me telema, konso muntu
yina kele na kati ya ntima ya yandi na ntangu yayi. Mpe beto me
tula beto mosi na yandi, Mfumu. Na Nkumbu ya Yesu Klisto,
bika ti lombilu ya yandi kupesama. Amen.
86 O Nzambi, beto zaba Mpangi-kento Hattie. Beto ke sambila,
Nzambi, na yina beto ke tentika maboko ya beto na zulu
ya yandi, pesa ti Mpeve-Santu ke vwanda na yandi, mpe ke
monisama na ntima ya yandi. Beto ke banza na bana ya yandi
ya ntalu, bawu zole. Mu ke banza na kuvwanda kuna na
kati ya kivinga yina kilumbu yina, na mwa yinzo mosi, ya

kukikulumusa. Nge tubaka, “Tuba na yandi na kuyufula yina
yandi zola, na yina tuba kaka Ndinga.” Yandi lombaka. Nzambi,
mu zaba ti Nge ke kebaka bantu yayi. Na yina mu ke sambila,
mutindu mu ke tentika maboko na zulu ya yandi, na Nkumbu ya
Yesu Klisto, bika ti lombilu ya yandi kupesama.
87 Mfumu Nzambi, mutindu beto ke tentika maboko na zulu ya
mwampangi ya beto ya kento, na kukulumukaka banzila yayi ya
butesi mpe nionso, samu na kumeka na kukuma awa. Nge zaba
nyonso yina na zulu ya yawu. Mu ke sambila samu na yandi,
Mfumu, mutindu mu ke tentika maboko ya munu na zulu ya
yandi. Na Nkumbu ya Yesu Klisto, bika yandi kuzwa yina yandi
me lomba. Amen.
88 Tata ya beto ya Mazulu, mutindu mpangi-bakala yayi ya
ntalu…mutindu yandi bakaka lukanu mbala mosi, Mfumu,
makaya ya ntama mpe bima yankaka kangaka yandi. Yandi
vwandaka kuzwa disolo mosi, mpe vwandaka vingila mpe
vingila. Mpe Nge zolaka tuba na beto kima mosi ve. Yandi
vwandaka kuzwa yankaka. Nge vwandaka vingila mpe vingila,
mpe Nge vwandaka tuba na beto kima mosi ve. Mpe na nsuka,
na suka mosi, ya kuvwanda kuna, yawu yayi me kwisa. Yawu
vwandaka nyonso kuna. Beto ke tonda Nge, Mfumu. Nge kele ya
kieleka. Bandinga ya Nge me kubwaka ata fioti ve. Mpe Yandi
tubaka, “Bayina ke vingilaka na Mfumu ke vutula ya malu-
malu ngolo ya bawu.” Ntangu yayi, yandi ke kwisa na balombilu
tatu na suka yayi, Mfumu. Mpe beto ke telama mutindu tatu,
na nsilulu ya kisalu ya butatu yina salaka na kati ya Nzambi
mosi. Na Nkumbu ya Nzambi yina ya kieleka mpe ya moyo, Yesu
Klisto, bika ti ba pesa yandi lombilu ya yandi. Amen.

Nzambi sakumuna nge, mpangi-bakala.
Mfumu…
Oh, la la! [Mpangi-kento mosi ke tuba naMpangi Branham—

Mu.]
89 Mfumu, Nge ke kuwa balombilu yina. Nge zaba mutindu ya
kupesa mvutu na yawu, Mfumu. Na yawu beto ke tentika kaka
maboko na zulu ya Mpangi ya beto ya kento Baker, na Nkumbu
ya Yesu Klisto, beto ke pesa lombilu ya beto na yandi, samu na
kubeluka. Amen.

Nzambi sakumuna nge, mpangi ya munu ya kento.
90 [Mpangi Neville me tuba, “Muntu yankaka ke kota, ke kota
ntangu yayi.”—Mu.]
91 Tata ya Mazulu, mutindu mu ke tentika maboko na zulu ya
mpangi-bakala yayi ya mbote, ya ke monana mutindu kifwani
ya kieleka ya mavimpi bubu yayi, kasi bantangu yankaka ya ke
vunaka. Na yawu mu ke sambila ti Nge pesa lombilu ya yandi,
nionso yina kele na kati ya ntima ya yandi. Pesa yandi yina yandi
lombaka, na Nkumbu ya Yesu. Amen.

92 Tata ya Mazulu, beto ke tentika maboko na zulu ya mpangi
ya beto ya kento mpe ke lomba yawu, na Nkumbu ya Mfumu
Yesu, ti Nge ke pesa yandi lombilu ya yandi samu na nkembo ya
Nge. Amen.
93 Mfumu Yesu, beto ke tentika maboko na zulu ya mpangi ya
beto ya bakala mpe ke lomba lombilu ya yandi. Beto me zabisa
kaka yayi, Mfumu, na yina beto ke tentika maboko na zulu ya
yandi. Beto ke vukana beto mosi, mpe na kimvuka yayi beto ke
sambila na Nkumbu ya Yesu. Amen.

Nzambi sakumuna nge, mpangi ya munu ya bakala.
94 Tata Nzambi, nampangi ya beto ya kento diaka, beto me sala
mutindu mosi. Na Nkumbu ya Yesu Klisto, bika yandi kuzwa
lombilu ya yandi.

Nzambi sakumuna nge, mpangi ya munu ya kento.
95 Nzambi, mutindu mpangi ya beto ya ntalu zolaka kufwa
kilumbu yina, kasi Nge vwandaka ve ya kukubama samu na
yandi. Na yawu mu ke sambila, Nzambi, ti Nge ke pesa yandi
lombilu ya yandi, na Nkumbu ya Yesu Klisto. Amen.

Beno zaba mutindu ya kukwikila yawu.
96 Tata ya beto ya Mazulu, mutindu mpangi ya beto ya kento
ya fioti, ya kidi-kidi ke kwisa na ntwala, na kuzabaka, Mfumu,
ti bampasi ya yandi vwandaka kulutila mingi. Kasi Nge silaka
yawu, “Kulutila mingi kele bampasi ya muntu ya kudedama,
kasi Nzambi ke vulusa yandi na yawu nionso.” Yandi kele na
nsatu mingi ya luvukulu yayi, Mfumu. Beto ke tentika maboko
na zulu ya yandi mpe beto ke bedisa yimbi yayi. Mfumu, na
zulu ya autel ya Nge ya wolo, ti ngolo ya Nzambi kupesa yandi
mavimpi ya mbote mpe kumisa yandi mbote…?…
97 Mbote mingi. Beno nyonso ke bikana. Nge vwandaka ya
kuvwanda na manima kuna ntangu nyonso yayi? Yinga. Mu
monaka nge ve. Oh, nge, awa. Kuyituka ve. Yayi kele bakala
yina ba ke bokilaka, ba ke bokilaka yandi, “Miner.” Yina kele
nkumbu ya yandi. Kasi yayi kele ntangu yina Miner kele kulutu.
[Mpangi Miner Arganbright me tuba, “Nge me tuba yinki?”—
Mu.] Tuba kima nyonso, nyonso yina nge zola.
98 Mpangi Miner Arganbright kele mosi ya Bantu ya
Mumbungu ya Nsangu ya mbote ya Muvimba, mosi ya…
ke sadisa samu na kuzwa mouvement yayi ya nene, yina beto ke
na kumeka na kusala kintwadi samu na kunata bantu nyonso na
kuzaba, kukondwa kutala kimvuka ya bawu mpe denomination,
ti beto nionso kele kati na Klisto.
99 Yandi tubaka mwa kima mosi, kilumbu yankaka yina. Yandi
sonikaka na Sénateur to kima mosi kuna. Yawu vwandaka
kieleka kitoko mingi. Mpe mu tubaka, “Mu zola ti nge sonika
yawu. Mu zola ti nge kulumuka na yinzo-Nzambi mpe kutuba
yayi.”



16 NDINGA ME TUBAMA

Yandi tubaka, “Mu tubaka yawu yimeni.”
Na yawu beto kele na yawu awa na bande. Mpe mu zola ti ba

katula yawu na bande, beno bampangi ya babakala. Mpangi Jim,
mu zaba ti nge ke na kuwa munu kuna, na kati ya kivinga. Mu
zola yawu. Yina vwandaka kitini ya kieleka ya—ya diplomatie,
yina ba bwelaka na yawu. Beno me mona? Mbote mingi.
100 Tuba yina nge zola, Mpangi Arganbright. [Kisika ya
mpamba na bande—Mu.] Amen. Amen.
101 [Mpangi Arganbright me tuba, “Bika mu vwanda kuna. Ya
kele mbote mingi, kaka kuna.”—Mu.]
102 Wapi mutindu ya kele kieleka! Amen. Wapi mutindu ya kele
kieleka! Ngemba ke kwisa mpe ke kwenda, mpe biese, mpe yawu
ke kwenda kaka ntama, kasi kiese ke bikana kaka.
103 Mbote, yawu kele—yawu kele kilumbu ya yimbi na ngaanda,
kilumbu ya mbote na kati. Mpe, beno zaba, mu kutanaka na
bakala mosi, to muntu yina tubaka na munu na lukutakanu
ntama mingi ve, mpe yandi tubaka ti yandi vwandaka bokuta.
“Oh,” yandi tubaka, “yayi kele kilumbu ya boma.” Yandi tubaka
ti mvula vwandaka noka mpe vwandaka landila.

Yandi tubaka, “Yayi kele kilumbu ya kitoko.”
104 Mpe muntu yango tubaka, “Mbote, wapi mutindu nge ke
bokila yayi kilumbu mosi ya kitoko?”
105 Yandi tubaka, “Muke tuba na nge.Dokotolo tubaka namunu
mvula mosi me luta ti mu vwandaka kaka na sabala mosi samu
na kuzinga.” Yandi tubaka, “Konso kilumbu, mbote, yina kele
kilumbu mosi ya mbote.” Yinga.
106 Na yawu ya kele kieleka, ya—ya kele kilumbumosi ya mbote,
na yawu beto nyonso kele…Yinki kele…mutindu mpangi ya
bakala tubaka, “Beto nyonso vwandaka ya kufundisa na lufwa.”
Ya kele kieleka, kufwa mpe kukwenda na lukwamusu. Kasi
ntangu yayi yayi kele kilumbu mosi ya mbote. Beto ke zinga na
kati ya Klisto mpe lenda kufwa diaka ve. Nionso me mana, beno
me mona. Beto kele kieleka na kati ya Klisto. Ntangu yayi bika
ti beto…
107 Ntangu yayi, na kati ya tabernacle, Mpangi Arganbright, mu
ke baka kaka ntangu ya munu. Na yina kana nzala ya madia
ya nkokila me simba nge, nge lenda sielemuka…Mu me lemba
mingi na suka yayi mu zolaka tuba kaka kima yankaka samu na
kubombamunumosimwa fyoti tii mu lenda…Mpeve yaMfumu
ke kwisa na zulu ya munu.
108 Na yina beto kulumusa bayintu ya beto ntangu yayi mpe
beto sambila na ntwala beto tanga Ndinga. Balombilu yikwa
samu na bima yankaka yina beno me kuzwa yina mu banza ti
ba sambilaka beno ve, bika yawu zabana kaka mutindu beno
ke telemisa maboko ya beno. Ntangu yayi beto—beto telema na
suka yayi mutindu beto ke sambila. Yina ke pesa beno nsobolo

ya ntelamanu mpe mu banza ti ya ke sadisa fioti. Mpe na yina na
manima ya kisambu, mu zola ti beno vwanda kaka ya kutelama
baminuti fyoti tii mu ke tanga Ndinga. Mu banza ti ya kele nene
na kutelama na buzitu nyonso na yina beto ke tanga Ndinga ya
Nzambi.
109 Tata ya beto ya Mazulu, beto me kwisa kaka ya
kukikulumusa mutindu beto me zaba mutindu ya kukwisa,
na bantima ya muvimba ya bansatu nionso ya yinza to biese ya
yawu. Mpe mutindu mpangi ya beto me samuna to me tuba na
beto, “Kiese, kiese ya Mfumu kele ngolo ya beto.” Mpe beto me
kwisa na bantima ya kiese, ti beto kele na bweso yayi ya kukota
na Mvwandulu ya Nge, samu na kulomba konso kima yina beto
ke zola. Mpe kiese ke kwisaka ntangu beto ke talaka na kati
ya Ndinga. Mpe ba silaka kana beto ke kwikila Yawu, yawu ke
pesama na beto. Yinki lendaka sepelisa ntima ya muntu yina
ke bula, kulutila na kuzaba ti Nzambi yina ke kufwaka ve, ya
Kukonda nsuka pesaka nsilulu ya mutindu yayi?
110 Ntangu yayi lemvokila beto, Mfumu. Mpe kana beto me
sumuka to me sala nyonso yina me sepelisa Nge ve, ti ntete beto
lomba bima yayi…Samu ti beto zaba ti ya kele ya kusonama,
“Kana bantima ya beto ke na kufunda beto ve, beto ke kuzwa
lombilu ya beto.” Kasi ntangu yayi lemvokila beto nyonso yina
beto me sala. Tala na zulu ya beto, Mfumu, na kyadi mpe na
mawa. Tala yinki nkonga ya kiadi beto kele, Mfumu. Mwa bantu
yina ke kufwa, yina ke na kukomvula awa na zulu ya ntoto, mpe
na kutambalaka kaka na kisika yayi ya disumu, kasi kuna na
kati ya ntima ya beto beto zaba ti ya kele naMuntu yina ke kwiza
kilumbu mosi yina ke zangula beto na kisika yayi na kisika ya
kulutila mbote, mpe beto ke sepela na kati ya yayi.
111 Mpe mu ke sambila, Nzambi, samu na konso lombilu. Nge
zaba yina vwandaka na manima ya maboko ya bawu yina ba
zangulaka. Pesa yawu na bawu, Mfumu. Mu ke sambila samu na
munu mosi, samu na ngolo na suka yayi, samu—samu na kuzwa
ndinga yina ke sadisa mpe ke longa Nsangu ya mbote. Mpe beto
ke lomba ti Nge sakumuna beto kintwadi na yayi yina beto ke
na kukembila, nsungi ya Nowele. Mfumu, bika ti beto kuzwa
Mpeve ya kieleka ya Nowele, mpe bika ti Yawu kuvwanda na
beto kukonda nsuka. Samu beto me lomba yayi na Nkumbu ya
Yesu mpe samu na zola ya Yandi. Amen.
112 Ntangu yayi, kana beno ke telama kaka mwa ntangu fyoti,
mu zola kutanga na suka yayi na Buku ya Michée, kisika
mosi; mpe samu na yankaka, na ba-Hebreux, kapu 12 ya ba-
Hebreux, samu…samu na kuvukisa mwa dibanza na yina mu
zola kuzonzila na suka yayi samu na nsangu ya beto ya Nowele.
Hébreux 12:25, ya kele. Mu zolaka sala nswalu na suka yayi
ntangu mu telamaka, mpe mu vwandaka ve na nyonso kaka na
kisika yina mu zolaka kuzwa, mu zolaka kuzwa, mu zolaka tuba.
Mu ke banda na nzila ya 2 na Michée 1.

Beno kuwa,…beno bantu; beno kuwa, O ntoto, mpe
yina nionso kele na kati ya yawu: mpe ti Mfumu NZAMBI

kuvwanda mbangi na zulu ya beno, Mfumu na tempelo
ya Yandi ya santu.
Samu, tala, MFUMU ke basika na kisika ya yandi, mpe

ke kulumuka, mpe ke tambula na zulu ya…bisika ya
ntoto.
Mpe myongo ke sulumuka na yisi ya yandi, mpe

biwanda ke panzana, mpe mutindu nkama ya nyosi
na ntwala ya tiya, mpe mutindu bamasa yina ba me
tiamuna na yenga.

113 Mpe na Hébreux, kapu ya 12 mpe nzila ya 25, beto ke tanga
yayi.

Beno sala keba ti beno manga ve yandi yina ke zonza.
Samu ti kana bawu kima…Samu ti kana bawu yina
mangaka yandi yina vwandaka zonza na zulu ya ntoto
kimaka ve, wapi mutindu dyaka beto ke kima ve, kana
beto manga yandi yina ke zonza na mazulu:

114 Ntangu yayi, Mfumu Nzambi, bwela balusakumunu ya Nge
na ntangulu ya Ndinga ya Nge, mpe pesa beto konso kilumbu
kima yina Nge zola ti beto kuzaba, ti beto lenda katuka awa
mpe kutala ti beto vwandaka na Mvwandulu ya Nge, mpe lenda
basika na kutala ya malu-malu mpe na lubakusu ya kulutila
mbote, mpe na dikani ya kulutila yina beto kuzwaka ntangu beto
kotaka na yinzo yayi. Samu beto me lomba yawu na Nkumbu ya
Yesu. Amen.

Beno lenda vwanda.
115 Ntangu yayi, na ntembe ve, kana mu kuwaka dilongi yina ba
tangaka samu na nsangu ya Nowele, mu zolaka tuba, “Ntangu
yayi ya kele ve ntangulu ya Nowele ya ngitukulu?”…Lukanu
ya munu na kusalaka yayi, vwandaka kunata na dibuundu kima
mosi mu banza fyoti ya kuswaswana, samu ti na ntangu nionso
ya Nowele beno ke kuwa na radio disolo ya ntama ya mumesanu,
diaka mpe diaka, ya bantu ya ndwenga yina katukaka na Esete
mpe samu kumona Klisto mwana, mpe kusambila ya mivungi,
mpe kutalana ya Mbwetete, mpe masolo nyonso yayi ya Nowele
yina ke salaka kundima ya nsambulu ya beto ya bubu yayi. Mpe
yawu nionso kele mbote mingi, mu—mu ke vutula matondo samu
na yawu. Kasi mu banzaka na dibuundu na suka yayi…Mpemu
banza pasteur ya beto, mu banza na nkokila yayi to Lumingu ke
kwisa ke nata nsangu mosi na zulu ya yawu. Mpe mu banzaka
na yina na kupesa na bantu dibanza ya mutindu yankaka…na
yina me tala Nowele, mpe mu zolaka…Mu soolaka dilongi yayi.
Ntangu yayi, kaka mwa bampova.
116 Mpe ntangu yayi mu ke mona ti beno ke soba bisika,
bayankaka ya kutelama, bayankaka ya kuvwanda. Mpe ya kele—
ya kele mbote. Mpe ntama mingi ve beto ke kuzwa kivinga samu

ti beto…Lemvo, beto lenda ve kufulusa bakulwale yayi, samu
ti kapita ya lukengolo ya tiya ke bika beto ve kusala yawu.
Kasi beto ke vwanda na mwa kima yina beto ke bwela ntama
mingi ve, kana Mfumu kuzola. Ba me banda yimeni na kusala
na zulu ya yawu, mpe—mpe kaka na ntangu yina beto lenda
ti beto ke kukubika yawu, mpe ya ke vwanda kisika yankaka
nyonso ntangu ya ke kuma na kima ya kisika. Ya ke vwanda
diaka ve kieleka na kima mosi ya tabernacle yina ntama. Ya
ke vwanda…ya ke vwanda na banela ya nene, ya ke vwanda
na babiliki kuna. Ya ke vwanda…Ya ke vwanda nyonso ya
kuswaswana. Kasi yinzo ya ntama ke vwanda awa, samu ti beto
kele na lukanu samu na yawu, beno me mona. “Ti bibaka ya
ntama kuvwanda,” beno me mona. Mpe beto ke fuka kaka yawu
mpe ke tula ditadi na ziunga ya yawu, mpe nyonso yankaka, kasi
ya ke bikana kaka mutindu mosi.
117 Ntangu yayi, Nowele. Mu—mu zola kieleka ti bantu, lendaka
bakula na yinza yayi, yina kieleka kele Nowele. Ntangu yayi,
mpova ya ntete yaNowele kelemutindu ya nzonzolo yaKatolika.
Yina zola kutuba “Ya Klisto…” C-h-r-i-s-t-m-a-s, beno me
mona, “Misa ya Klisto,” beno me mona. Ba tumaka yawu to
bandaka na dibuundu ya Rome. Mpe Klisto butukaka diaka
ve na kilumbu ya makumi zole na tanu ya Ngonda ya kumi
na zole kulutila munu. Uh-huh. Ya kele kaka kuvukana ya
muvimba ya dogme. Kaka yina ya kele samu na yawu. “Yinza
ya muvimba,” mutindu profete tubaka, “me kuma mputa ya
kupola.” Ya kele kieleka. Ya kele kaka ve kima ya kutsyema
kisika mosi ve. Konso kilumbu ya konze me vutuka na…Mbote,
Tata ya Nowele bakaka kisika ya Nowele, mbutukulu na kati
ya kidikilu. Kalumbu mpe nsusu mpe bayimpu ya malu-malu
bakaka mvumbukulu. Mpe wapi kisika Nzambi ke monika na
nyonso yayi? Beno me mona? Kikuma ya yayi kele samu ti,
muntu, na mumbongo.
118 Na yina, bawu bandaka na kusumba makabu ya Nowele
bangonda me luta, mpe yinki ya kele kasi nkadulu ya mimpani!
Ya kele ve na kima ya busantu na zulu ya yawu. Oh, bawu ke
meka na kutuba, “Beno pesa makabu, na babakala ya ndwenga.”
Ya kele kaka esikize ya diabulu. Kana beno zola kupesa kima
mosi, ya kele luzingu ya beno na Klisto. Beno pesa ve na mosi na
yankaka, beno pesa yawu na Yandi. Ya kele samu na yina Yandi
kufwaka. Yina kele lukanu ya Yandi ya kukwiza. Beno memona?
119 Kasi yawu fwana vwanda kisika yina yawu—yawu kele—
yawu kele nsingulu samu na bana ya fyoti. Mwamfinanganimosi
kuna na bala-bala lenda kuzwa bima mingi, mpe mwa muntu
yankaka kuna kele ve na kima mosi, mpe bawu ke tala. Mpe
yawu kele—yawu kele kaka nyonso ya yimbi. Kaka yina. Mpe
bantu ya munkiti ke tomisa munkiti ya bawu na bisika yayi.
Bawu…Na yina, kento ya munu kwendaka samu na kusumba
kima mosi samu na bana ya fyoti, mpe pene ya basabala tatu

me luta, yandi tubaka, “Oh, beto me teka nionso. Sitoki nionso.
Beto me sala lombilu ya basitoki zole na mvula yayi, beto me
teka yawunionso.” Basabala tatu to yiya na ntwala ntangu yango
kubanda samu na kusumba bima. Oh, wapi dyambu ya nene ya
mumbungu ya kele!
120 Mpe, na manima ya nyonso, beno zaba mutindu Nowele
bandaka, yayi kele yina beto ke bokilaka Nowele, “Misa ya
Klisto”? Beno tala disolo ya yawu, kaka mwa kima yina mu
sonikaka awa na dititi. Mu me manisa kaka na mvula me luta,
ntete mu kuzwa Bansungi Sambwadi Ya Dibuundu, mu longaka
bawu awa, Mu bakaka Lukutakanu ya Nicée, mpe Lukutakanu
ya ntwala ya Nicée mpe Lukutakanu ya manima ya Nicée, mpe
Batata ya Nicée, mpe Babuku Zole ya Babylone ya Hislop mpe
Buku ya ba-Martyr ya Fox, mpe nyonso, samu ti mu kuwaka
milongi kutanga yawu. Kasi mu zolaka kutanga yawu munu
mosi, samu na kumona, samu ti mu—mu zolaka zaba ntangu mu
tangaka yawu to tubaka na bantu ya munu, samu ti Nzambi ke
lomba munu na kupesa mvutu na Kilumbu ya Lufundusu samu
na yinamu ke tubaka na bantu. Na yawu,mu fwana tuba kaka ve
yina muntu yankaka tubaka ti bawu tangaka, mu zola kutanga
yawu munu mosi, beno me mona, mpe kuzaba.
121 Ntangu yayi, ya kieleka, ya Nowele, Klisto, mu banza mpe
mu lenda lakisa…Mutindu ba lendaka lakisa mvumbukulu na
kutalaka na Mvangi, wapi mutindu ti Yandi vangaka luzingu
yayi nionso ya bayinti, mpe mutindu nyonso ke sadila lukanu
ya Yandi fwana kufwa, mpe, kana ya kufwa, ya ke zinga dyaka
samu ti ya kele na luzingu ya ntangu nyonso. Kasi mutindu kaka
ya lenda zinga dyaka, ya kele nkuna yina me mena. Beno me
mona? Ntangu yayi, Nzambi ke zonza Yandi mosi na kati ya
luvangulu yina, mpe ya ke lakisa ti banzambi nyonso yayi ya
mimpani mpe nyonso yina kele na beto kele ve ya kulunga. Beno
memona, bawu kele kaka philosophie mpe mabanza. Kasi Yandi
Yina vangakaMazulu mpe ntoto ke talisama Yandi mosi na nzila
ya kivangu ya Yandi, yina Yandi kele na kati ya dikani ya Yandi.
Mpe kuna kana…
122 Beno me banzaka ntete, ntangu Klisto butukaka, ti Mwana
ya Nzambi, samu na yinki Yandi butukaka na kidikilu, na kati
ya kibumbulu ya bambuma, mpe ya kulala na kati ya kidikilu?
Samu ti Yandi vwandaka Mwana-dimeme. Yandi zolaka butuka
ve na kati ya bayinzo, bana-mameme ke butukaka ve na kati
ya bayinzo. Mpe na yina beno talaka na ntangu bawu nataka
Yandi na Calvaire, mpe wapi mutindu Yandi lendaka ve kutina.
Ba tulaka kulunsi yayi na zulu ya Yandi. Ba bulaka yandi
tii mukongo ya Yandi vwandaka basika menga. Mpe, kasi ba
twadisaka Yandi, ba twadisaka Mwana-dimeme na abattoir.
Beno me mona? Yandi vwandaka Mwana-dimeme. Mbote, mpe
kana bimbangi nyonso yayi ya yinza, yina Yandi vwandaka…
Ntangu bana ya mameme ke butuka, na Ngonda ya kumi na zole

to na Ngonda ya yiya? Kieleka. Beno me mona, ya kele kaka
buzoba, beno me mona, kubanza kima ya mutindu yina.
123 Yayi salamaka na dibuundu ya Katolika ya Rome ntete
yawu kuma dibuundu ya Katolika na Rome. Pene ya mvula
606 ya ntangu ya beto, kisika mosi na kati kuna, to 306, mu
zola kutuba. Ntangu yayi, beto ke mona ti mimpani ya Rome
vwandaka sambila Jupiter, yina kele nzambi-mwini; mpe bawu
vwandaka sambila Ashtoreth, yina vwandaka nzambi-ngonda,
to na mutindu yankaka mama ya…mama ya mazulu. Mbote,
samu na kukulumusa yayi, bawu tubaka ti Ashtoreth, to nzambi,
mama ya mazulu vwandaka diaka ve, mpe talisaka yandi mosi
na kati ya Marie. Na yina ya me bikana kusambila biteki, na
kuvukisaka Buklisto na kusambila biteki.
124 Na manima diaka, mpe bawu talaka mpasi, to sambilaka
mpe zitisaka mukembo ya mbutukulu ya nzambi-mwini ya
bawu, yina vwandaka Jupiter. Ya kele ntangu mwini kubanda
Ngonda ya kumi na zole tii na kilumbu ya makumi zole na
tanu ya Ngonda ya kumi na zole, ya ke sobaka ve, ya ke na
kuluta nsongi ya yawu ya capricorne. Mpe, na yina, mu me
kuzwa mwa kitini ya zulunale mosi yina mu zola kutanga samu
na beno na mwa ntangu mosi, yina ke kwamisa beno. Beno
ke zonzila yina salamaka awa na nzadi kilumbu yina, Mu zola
kulakisa beno kutala na Jérusalem samu na kusiamisa yawu,
kaka basabala fyoti me luta, na zulunale mosi. Kima yina bawu
monaka na Jérusalem kaka basabala fyoti me luta, ya ke siamisa
kukondwa ntembe tiWanziomonikaka awa kaka na ntangumosi
mpe fidisaka ministele. Yinga. Beno me mona? Ntangu yayi, mu
zabaka yawu kaka ve tii kaka basabala fyoti me luta, mpe awa
ya kele na zulunale.
125 Ntangu yayi beno tala ntangu yina yawu sabukaka yawu,
yawu kele—yawu kele na kati ya yawu, beno me mona. Ntangu
yayi, na manima ya kilumbu ya makumi zole na mosi ya Ngonda
ya kumi na zole, bilumbu ke bandaka kaka na kukuma nkufi
fyoti konso, to mwa yinda konso kilumbu, tii ya ke kulumuka
tii na ziunga ya Ngonda ya sambwadi. Na yina ya ke banda
dyaka na kukuma nkufi tii ya ke kuma kaka…Mpe ya kele
kaka ntangu ya kupema. Mpe mimpani ya Rome tubaka ti yina
vwandaka mukembo ya mbutukulu ya nzambi mwini. Kubanda
kilumbu ya ntete ya Ngonda ya kumi na zole, to kilumbu ya
makumi zole na mosi ya Ngonda ya kumi na zole tii na kilumbu
ya makumi zole na tanu ya Ngonda ya kumi na zole, bawu
vwandaka na cirque ya ba-Romain, bambangu ya bapusu-pusu
mpe nionso yina vwandaka na zulu ya yawu, na ntangu yina.
Mbote, na yina, ntangu Baklisto to Baklisto ya Rome, ke bwela
dogme ya bawu na balweka zole, bawu zole mumpani mpe
Muklisto, bawu tubaka, “Kana ya kele mukembo ya mbutukulu
ya nzambi-mwini, beto sala kaka yawu nyonso kilumbu ya
mbutukulu yaMwana yaNzambi.” Beno tala kilumbu ya beno ya

makumi zole na tanu ya Ngonda ya kumi na zole samu na misa
ya beno, misa ya Klisto. Oh, wapi mutindu ya kima ya boma!
Beno me mona?
126 Ntangu yayi, samu na kuvukisa…Samu na yinki, beno
ke tuba, “Kilumbu yankaka ke sala ve?” Yinga, kasi ya kele
kuvukisa Klisto na bumpani! Kima kaka samu na yina Yandi
kwisaka kubebisa, bawu me vukisa Yandi diaka na yawu. Beno
me mona? Ya kele kima yina kele yimbi. Mpe Tata ya Nowele,
kiboba mosi ya bakala na Allemagne, na nkumbu ya Kris
Kringle, lendaka kwenda na ziunga na kupesaka bana makabu
na kilumbu ya misa ya Klisto, yandi vwandaka Katolika mpe ba
salaka yandi santu, ntangu yayi Santu ya yawu Nicolas. Beno
me mona? Mu ke sala mbote…Ba ke…Ti, beno zaba yawu na
mutindu nyonso. Beno me mona, beto mona yawu na kati ya
Bansungi ya Dibuundu.
127 Kasi na suka yayi, yina mu zola tuba kele yayi, ti, kilumbu
yayi ya Nowele ke kwisa ke mona yinza na mutindu ya kulutila
mbote ve kulutila ya vwandaka na bamvula funda mosi na
bankama kumi yivwa to makumi zole me luta ntangu Klisto
kwizaka. Ya kele ve na luswaswanu mosi. Kaka mutindu mosi
ya vwandaka kuna, mutindu mosi ya kele ntangu yayi. Bawu…
Kana mu lendaka pesa dibanza ya nsuka na yina…to dilongi
na yina mu ke tuba, ya ke vwanda: Kubwa Ya Yinza.
128 Ntangu Klisto kwizaka na Nowele, bamvula funda mosi na
bankama yivwa me luta, yinza vwandaka kubwa, bima nionso
kumaka ya kubeba. Misambidi ya yinza kumaka ya kubeba.
Yinza ya Rome, na bumuntu, vwandaka na zulu ya ntoto ya
kulutila yisi. Oh, nkadulu ya kukondwa buzitu ya yinza! Ba-
Juif bikaka Nzambi ya bawu mpe bakaka feti ya bawu ya
nene ya santu mpe salaka yawu kinkulu ya binkulu. Nzambi
bikaka bawu. Mpe bawu zabaka ti ya vwandaka na kima zolaka
salama, yinza ya muvimba zabaka, samu, samu na kubumba
yawu kintwadi. Yawu vwandaka kubwa. Mpe kima mosi samu
na kukeba yawu kintwadi, konso yinsi na mutindu ya bawumosi
vwandaka sosa kima mosi to muntu mosi kukwisa simba yawu
kintwadi.
129 Kana ya kele ve kifwani ya bubu yayi, mu zaba yinza ve. Ya
ke na kuvingila kima mosi kuvukisa yawu kintwadi! Yawu kele
kaka mutindu yawu vwandaka bamvula mafunda zole me luta.
Yinza, bamvula mafunda zole me luta, vwandaka vingila Mesiya
samu na kuvukisa kima yango kintwadi. Kasi bamvula mafunda
zole me luta, Nzambi pesaka yinza Mesiya. Samu ti kana beto ke
na kuvingila kimamosi mpe ke sosa kimamosi, Nzambi ke fidisa
yawu na beto. Mpe ntangu yayi yinza, na manima ya bamvula
mafunda zole, me vutuka na mutindu mosi yawu vwandaka
bamvula mafunda zole me luta. Yandi ke na kupanzana, bayinsi,
ya kele ve—ya kele ve na lufulu kisika mosi ve. Communisme,

malongi ya ba-Catholique, malongi ya ba-Protestant, politiki,
bumuntu, bima nionso me kubwa.
130 Mpe ba ke sambila samu na Mesiya. Kasi beno tala yina mu
zola kutuba! Kana Yandi zolaka kwiza, beto zolaka kuyamba
Yandi to beto zolaka sala mutindu bawu salaka? Beto zolaka
manga Yandi? Beto zaba yina beto ke na yawu nsatu? Bantangu
yankaka beto zola, beto ke sambila samu na banzala ya beto,
mpe bantangu yankaka banzala ya beto kele ve nsatu ya beto.
Beto fwana bakula ti beto ke bakula ve yina beto kele na yawu
nsatu; beto banza ti beto ke sala yawu. Kasi Nzambi silaka na
kupesa bansatu ya beto, mpe ti Yandi ke sala.
131 Ntangu yayi, yinki kana Joseph ya munu ya fioti, ya
bamvula sambwadi, lendaka zola kwenda kuzomba na munu,
mpe lendaka kudila mpe kuboka samu na kubaka munduki
ya munu ya otamatiki, kufulusa yawu na masasi “Mu lenda
kufwa kalumbu, Papa”? Mbote, mu—mu lendaka ve kubika
yandi kusala yawu, kasi yandi—yandi ke banza ti yandi kele na
nsatu ya yawu, kasi mu zaba mingi samu na yawu kulutila yina
yandi zola. Mpe yinki kana bébé ya beno ya fioti ya mvula mosi
na ndambu lendaka mona beno kuzenga bansuki na lutebo, mpe
yandi ke boka mpe ke dila samu na kuzwa lutebo? Kasi mutindu
yandi monaka beno kuzenga bansuki, yandi zola kusalamutindu
mosi. Na yina, beno zaba yina kele kulutilambote samuna yandi.
Kasi beno—beno ke bika yandi ve kuzwa yawu, samu ti, kana
beno kele tata yina kele na mabanza ya mbote beno lendaka ve
kusala kima mutindu yina, kasi beno ke keba yawu ntama na
yandi. Mpe na yina bambala mingi ti beto zola kima yina kele ya
kuswaswana na yina ya Nzambi na kuzabaka yina beto kele na
yawu nsatu, na yawu Yandi lendaka ve kupesa yawu na beto.
132 Mpe bawu vwandaka sambila samu na Mesiya. Bawu
vwandaka zola Mesiya. Kasi beno tala kisika ya kele, bawu
zolaka Yandi na mutindu yina—yina bawu zolaka. Mpe Nzambi
fidisaka Yandi na mutindu yina Yandi zolaka Yandi, mpe bawu
mangaka Yandi.
133 Mpe bawu ke sala dyaka yawu bubu yayi, ke sala kima
mutindu mosi bubu yayi, bawu ke manga Yawu dyaka. Bawu
ke sala kima mutindu mosi ntangu yayi mutindu bawu salaka
kuna. Samu na yinki? Samu na kikuma yamutindumosi, kikuma
mosi. Yandi kwisaka kuna, mpe beto zaba ti Yandi kwisaka.
Yandi kwizaka, mpe samu na bawu, kasi Yandi kwizaka ve na
mutindu ya kusala mpe na mutindu yina bawu zolaka ti Yandi
kwiza. Mpe kana Nzambi lendaka fidisa beto kima mosi bubu
yayi, beto ke bokila yawu, mpe dibuundu, mpe ntangu Nzambi
ke fidisa yawu beto zola yawu ve. Ya ke wisana ve na ntomo
ya denomination ya beto. Yina ke wisana ve ntangu nionso na
mabanza ya beto—ya beto ya théologie. Kasi ya kele kaka kima
yina beto sambilaka. Lombilu yina beto lombaka na ntwala ya

Nzambi, Nzambi fidisaka Yawu na beto, mpe beto ke manga
Yawu.
134 Beto zola dikabu ya Nowele yina me katuka na Nzambi, kasi
beto zola yawu mutindu beto zola yawu. Nzambi ke fidisa yawu
mutindu beto kele na yawu nsatu. Yandi zaba yina yinsi, Yandi
zaba yina dibuundu kele na yawu nsatu. Kasi beto ke banza ti
beto zaba, kasi Yandi zaba kieleka yina yawu kele.
135 Ntangu yayi, mutindu mu tubaka baminuti fyoti me luta,
beto me kwiza dyaka na Nowele yayi, yinza ke na kubwa. Beto
baka kaka mwa bima yina mu sonikaka awa.
136 Beno tala nkadulu ya kukondwa buzitu ya yinza, ata mbala
mosi ve yame vwandaka na kitezo ya yisi, nampasi.Mu—mukele
na mukanda awa yina mu ke zola kaka kutanga mwa banzila
ya yawu. Ba me kuzwa yawu na kati ya zulunale, Standard
Bearer, ya Afrika, yina ke tuba, “Lufwa ya bulemvo. Bukento ya
bulemvo, nkadulu yina ya kitoko yina Nzambi tulaka na kati ya
dibutu ya bantu samu na kukeba musiku ya yawu ya bumuntu,
ke na kufwa bubu yayi, mutindu bakento yina zaba diambu
ve mpe bana-bakento me fukimina nzambi ya mvwatu mpe ke
na maketi-keti ve na kusiamisa tii na nsoni ya kulutila nene
ya bamvwatu ya bulemvo ya bilumbu yayi.” Mu kele na pene
ya page ya yawu awa. “Mutindu mu me kuwaka ntete ve kima
ya mutindu yina! Mpe mpusa ya kuvukisa banzutu ke talana
mutindu kima ya mbote kati-kati ya Baklisto mpe bayina kele
ve Baklisto.”
137 Mutindu Mpangi ya beto ya ntalu Arganbright mpe munu
kulumukaka na nzila na suka-suka na suka yayi, beto vwandaka
zonzila na zulu ya dilongi yango, ya kele mpasi na kumona
mwana-kento mosi na mingi ya bulemvo samu na kukuma
mbwaki na kizizi. Bawu me kuwa mingi bansaka ya mvindu
mpe bima ya mvindu, mpe, na yina, beno lendaka ve kutuba
kima mosi samu na kusala ti kizizi ya bawu kukuma mbwaki.
Ntangu, mwa bamvula fioti me luta, kulutila ve ntangu mu
vwandaka mwana-bakala, mwa kima ya yimbi, kizizi ya bawu
zolaka kusoba na ntinta, ya lombaka ti mwa kima mosi kuluta
kuna, mpe ba monaka lele ya kati ya jupe ya mwana-kento
yankaka kuna na lukolo, mpe mu vwandaka ya kutelema kuna,
mu vwandaka tuba, mpe ntangu yandi talaka kuna mpe monaka
ti lele ya kati ya jupe ya mwana-kento yankaka yina monikaka,
mwa kizizi ya yandi kumaka mbwaki, mpe yandi kwendaka
ntama na munu, mwana-kento ya bamvula kumi na sambanu.
Na yina, yinki…yina kele nkadulu yina Nzambi pesaka samu
na kukeba bumuntu ya beto.
138 Na yina beno lenda kukiyufula samu na yinkimu ke telemina
buzoba ya mutindu yina mutindu beto ke na kukuma bubu yayi,
na kukibokilaka beto mosi Baklisto, mpe bakento ke lwata mpe
ke sala, mpe babakala ke kunwa makaya, mpe bima yankaka

nionso, mpe ke landila mutindu yayi. Mpe milongi na chaire, ke
kakula, mpe ke bika ve beno kwisa na chaire samu na kulonga
mambu ya mutindu yina. Mu ke kukiyufula kana beto ke sala
mingi ve bubu yayi mutindu bawu salaka na manima bamvula
mafunda zole me luta! Beno bambuka moyo, ntangu Israel
bandaka na kusala yawu, Nzambi telemisaka Esaie. Ntangu
ntangu yina vwandaka luta mpe bawu bandaka diaka, Yandi
telemisaka Jérémie mosi, yina landilaka. Mpe Nzambi ke sobaka
ve mutindu ya Yandi ya kusala bima, Yandi kele Nzambi ya
Kukonda nsuka. Yandi lenda soba ve. Dibanza ya yandi ya ntete
ya kusala yawu fwana vwanda kaka mutindu mosi.
139 Yina beto ke na yawu nsatu bubu yayi kele Nsangu yina me
pakulama na Bumesiya ya Klisto. Kasi bawu ke ndima Yawu?
Ba ke sambila samu na Yawu, kasi ba ke ndima Yawu? Ve, tata,
ba ke ndima Yawu ve. Bawu ke na kukomaka Yawu na kulunsi
mutindu bawu salaka na kisika ya ntete. Ntima ya muntu ke na
kuvunaka.
140 Bumuntu, kuswana ya bayinsi: Wapi kisika yinza vwandaka
ntete ya kukubama na kumwangana na bumuntu kulutila ya
kele bubu yayi? Mpe nani pesaka—pesaka muswa? Beto ba-
Americain. Ntangu mu vwandaka na—na Sant’ Angelo na Rome,
awa ntama mingi ve, pene-pene ya ntoni ya Sant’ Angelo, ya
vwandaka na kidimbu mosi na zulu kuna samu na bakento ya
Amerika, samu na “Lemvo beno lwata bilele, samu na kuzitisa
bantu ya kufwa, na ntwala ya kukota na ntoni.” Yinsi ya
misambidi, yina zolaka vwanda yinsi yina ke bangaka Nzambi!
Beto ke na kuzinga na zulu ya banzingulu ya bantu yankaka,
bankooko ya beto yina vwandaka Baklisto.
141 Kuswana ya bayinsi. Ya me vwandaka ntete ve na ntangu na
yinza ti yinza yayi me vwandaka ntete ve na kati ya kupasuka
ya bayinsi mpe kubwa kulutila ya kele na ntangu yayi. Na yina,
beno ke mona bansangu mpe mikanda ya bansangu mpe—mpe
basikimisi mpe bansamuni, mpe nionso yina, na kutubilaka ba-
bombe mpe yina bawu lendaka sala, mwa yinsi nyonso ya fioti,
lendaka kubebisa yinza ya muvimba. Mpe ya kele ve na ngemba
na kati-kati ya bawu. Beno lenda ve kunata ngemba mutindu
yina. Ngemba mpe kubundana lenda kwiza ve na—na nzila ya
politiki, ya me kwiza na nzila ya Klisto. Bawu zola ve kundima
Yawu.
142 Wapi mutindu mu lendaka tuba mwa bima awa! Kubeba na
bapolitiki ya beto mosi, na yina, politiki kele ya kupola mingi!
Beno vwandaka kuwa Moniteur na nkokila yina, mu banza, to
mu banza na nsamununu yayi, ngunga mosi to zole kuna na
Louisville, kisika bawu vwandaka vukana na yinsi, mpe bawu
vwandaka pesa, bawu ke salaka yawu mbala na mbala na zulu
ya malongi ya kuswaswana, mpe bawu sikisaka Tata Nixon
samu yandi bikaka politiki ntangu yandi zimbisaka eleksyo ya
yandi, diambu ya eleksyo na Los Angeles, to na Californie, mpe

“Yandi ke vutuka diaka?” Mpe ntangu nsamununu, na manima
ya bangunga zole to tatu, mu kuwaka yawu me katuka na
yinzo ya Mpangi Charlie awa, mpe kuwaka yawu kukwiza kuna,
Mpangi Wood mpe munu, na ladyo. Mpe beto bakulaka ti Nixon,
na kizunga nyonso ya esete awa,mutindu nsamununu kwendaka,
kubanda na Mississippi tii na Pennsylvanie, ti yandi nungaka
Tata Kennedy, mpe bantu ke bokila mpe ke zonza, kaka bavoti
yiya na ntwala ya mosi. Na yina muntu mosi telemaka mpe
tubaka, “Kana beno vwandaka ve—vwandaka ve na bamasini
ya kusompoka ti yandi zolaka vwanda Ntwadisi ya yinsi.” Beno
bawu yayi. Politiki, kuvuna, ya kupola na balweka nionso zole.
Mu ke semba yandi ve, mu zolaka telemisa maboko ya munu
na zulu, mpe, mpe mu ke bika bima ya yimbi kubeba, ya ke
kwenda na yinza namutindu nionso. Kasi beno telemisa maboko
ya beno na ntwala ya Klisto mpe beno tuba, “Munu yayi me
kwisa, Mfumu.”
143 Kuswana ya bayinsi. Mpe ntangu yayi kisika beno fwana
banza ti bawu fwana meka na kuvukana kintwadi, bawu kele ya
kukabuka mingi. Ya kele mutindu ya vwandaka na ntangu yina
vwandaka kwiza bamvula mafunda zole me luta ntangu yinza
vwandaka kubwa. Ya ke na kubwa bubu yayi na yisi ya mambu
ya mutindu mosi.
144 Mpe na manima dibuundu me pola! Oh, la la! Kubeba ya
misambidi! Oh, ya kele buzoba na kumona yinza na manima
ya bamvula mafunda zole ya Biblia mpe Mpeve-Santu na
kuvwandaka awa na zulu ya ntoto, mpe bubu yayi ya ke
na kubwa mutindu ya vwandaka bamvula mafunda zole me
luta. Kubeba ya misambidi. Politiki kotisaka na nsambulu,
mpe nsambulu kotisaka politiki. Kima mosi ya boma samu
na kumona mutindu yayi! Mu zaba ti ya kele. Beno ke tuba,
“Mpangi Branham, nge lendaka ve kutalisa beto foto yamutindu
yayi awa na ntangu ya Nowele.” Beno fwana zaba kieleka, yina
beno fwana zaba! Ntangu yayi, wapi mutindu lendaka…
145 Nzambi ke sakumuna, kasi lusakumunu yina fwana kwisa na
yisi yamwa bamambu, mwa balutumu yina beno fwana kuzitisa.
Mpe kana beno zitisa ve misiku yina, na yina balusakumunu
mpe bansilulu ya Nzambi kele na mfunu ve samu na beno.
Nzambi silaka na kukutana na Israël ntangu nyonso yina bawu
vwandaka zitisa bafeti yina ya nene mpe nyonso, na—na busantu
mpe kuvedila. Nzambi kutanaka na bawu. Kasi ntangu yandi,
bawu kwendaka kaka samu na kusala yawu mutindu kinkulu
ya dibuta, na yina Nzambi mangaka na kusala yawu diaka ve.
Yandi tubaka ti bawu vwandaka na nsunga ya yimbi na kizizi ya
Yandi. Na yawu ya kele kima mutindu mosi bubu yayi, ti beto—
beto—beto fwana vutuka na yina kele kieleka ya kima.
146 Kuswana ya politiki na kati ya mabuundu! Beto me
telama bubu yayi na bankama yivwa ya ba-denomination ya
kuswaswana ya Buklisto, mosi na mosi ke nwanisa yankaka.

Mbote, ya kele, ya vwandaka yimbi mingi ve ntangu Yandi
kwisaka, ya vwandaka kaka na bitezo pene ya yiya to tanu ya
bawu, Ba-Pharisien mpe ba-Sadducéen, mpe nyonso yankaka
yina. Kasi ntangu yayi beto kele na bankama yivwa mpe
kima mosi. Na yina, ya kele na mutindu ya yimbi mingi,
dibuundu kele, na Nowele yayi, kulutila ya vwandaka na
bamvula funda mosi na bankama yivwa me luta na Nowele. Ya
vwandaka na mutindu ya kulutila yimbi ntangu yayi. Kuswana
ya denomination! Yinki salaka yawu nionso, nkundi, ya kele
samu ti politiki bakaka kisika ya Mpeve-Santu. Mpeve-Santu
zola kubaka Ndinga ya Nzambi mpe kutwadisa dibuundu na
lunungu, kasi manaka ya lukolo mpe manaka ya politiki,
ba-credo mpe ba-denomination me twadisa yawu na banzila
bankama yivwa ya kuswaswana. Na yawu dibuundu kele ve…
Yina ba ke bokilaka “dibuundu.” Mu zola ve kutuba Dibuundu
ya kieleka; Yandi ke landila kaka na kutsyema, oh, yinga,
Yandi ke bikana kaka mutindu mosi. Kasi yina ba ke bokilaka
“dibuundu” na yinza, ya ke monana lufulu yina ke tula…yina
ke vukisaka yinza kintwadi, yina ke kanga yina beto ke bokilaka
bubu yayi bumuntu mpe bima ya yinza, ya kele ya kupola. Ba-
fibre ya yawume kupola, mpe yandi kele…baniama yamuyimi,
mpe me kudya balufulu ya kieleka kubanda na yisi. Kieleka ya
kele kieleka. Ntangu yayi kaka mutindu Yawu tubaka ti yawu ke
salama, na Timothée ya Zole kapu 3, “Bantu ya lulendo, bantu
ya lunangu, bantu yina ke zolaka biese kulutila bantu yina ke
zolaka Nzambi,” mpe nyonso yina.
147 Na yina kana beto mona politiki na mutindu yina bawu kele
na bayinsi, mpe beto ke mona mabuundu na kati ya kubeba
ya yawu na ba denomination ya yawu, mpe kasi beto zola ti
Nzambi kwisa na beto na bima yina. Nzambi ke kulumuka ve
na kati ya dibulu yina na beto, na nzila ya bima yina beto zola
ti Yandi kwisa. Yandi ke sala yawu ve. Yandi kele santu mpe
Yandi—Yandi—Yandi zaba yina kele kulutila mbote. Kana beto
bokila, Yandi ke pesa beto mvutu. Mpe ntangu Yandi ke fidisa
mvutu, beto ke manga Yawu. Beto zola Yawu mutindu beto zola
Yawu. Mpe beto ke meka na kukuma na Nzambi, mpe ke meka
na kukivulusa beto mosi, na nzila ya kima yina me siamisama
na beto. Dibuundu, pardo beno kuwa yayi! Kima ya kieleka yina
kele santu me siamisama na beto, yina me bebisa beto, mpe kasi
beto ke na kuvingila systeme yina ya kieleka samu na kuvulusa
beto. Beto vutuka na Ndinga! Yawu yinaMesiya ke tuba. Ntangu
yayi, kasi beto ke tala na—na politiki. Beto ke meka na yinza
ya yinsi, beto ke meka na kuvulusa yawu na nzila ya politiki.
Dibuundu zola ti yinza ya beto kuzwa mpulusu (dibuundu ya
yinza) na nzila ya politiki. Kitini yayi ya kuswaswana me bula
yinza ntangu na manima ya ntangu, kubanda ntangu ya Moïse.
Kima mutindu mosi, politiki ke na kumeka na kutwadisa. Mpe
ya kele ya kubeba. Ya kele ve namutindumuntu lenda sala yawu,
ya kele ve na kima ya mbote na kati ya muntu na kubanda. Ya

kele samu na yina yandi fwana kufwa.

148 Mpe ntangu beto—ntangu beto—ntangu beto ke mona yinza
yayi na mutindu yayi, ya ke monana ti ya ke na kubwa na
konso nsungi, ntangu yinza ke kuma mutindu yina, bantu ke
sambila. Oh, ata mpe Ntwadisi ya yinsi ke bokilaka (yinki ya
vwandaka?) baminuti kumi to ngunga mosi, ya kisambu. Yina ke
sala ata mbote ve. Yina beto ke na yawu nsatu kele ve kusambila,
kasi kubalula ntima, kuvutuka, kukwenda ntama, kuyambula.
Kuvutuka na Nzambi! Mu ke zola mingi kuvwanda na kivuvu
ya munu na zulu ya Ndinga ya Nzambi mpe mbotika ya Mpeve-
Santu,Mvwandulu yaKlisto, kele kulutila lukengolo nionso yina
to mabuundu lendaka pesa beno. Kieleka, samu ti mu zaba ti
Yawu ke telama mbote.

149 Beto vwandaka ve na yinsi ti beto zolaka vwanda kulutila
mbote, kana beto zolaka vwanda kaka yinsi ya Nzambi,
Kimfumu ya Nzambi. Nzambi ntangu nyonso ke pesaka bawu
mvutu mpe ke fidisaka bawu lusalusu, kasi bawu zola ve
kuyamba yawu. Ti, Nzambi ke pesaka mvutu ntangu yinsi ke
kumaka na mutindu yayi, konso ntangu. Ntangu yinza, mu zola
tuba, ke kota na mutindu yayi, ke na kubwa, na yina Nzambi
ke pesaka mvutu na bisambu ya bawu ntangu nionso, ke fidisa
bawu profete to kima mosi, profete mosi ya ngolo samu na
kusemba yawu.Kasi bawu ke kuwa yandi ve. Yinki bawuke sala?
Bawu ke tula yandi na kati ya ntoni. Yesu tubaka, “Nani ya beno,
batata ya beno tulaka ve baprofete kuna na kati ya ntoni, mpe
na manima ke lengula yawu, ke lengula yawu ntangu yayi, mpe
ke tunga bantoni ya bawu? Mpe beno kele bayina tulaka bawu
na kati kuna.” Ya kele kieleka. “Nani ya…?” Bawu bokaka
samu na lusalusu, Nzambi fidisaka yawu na bawu, mpe bawu
mangaka yawu. Na yina yinki, yinki ba fwana kusemba Nzambi
to bantu? Bantu ba fwana semba. Ya kieleka.

150 Ntangu Yesu butukaka, ti yinza, mutindu mu tubaka,
vwandaka kubwa. Ya vwandaka ya kutwadisa na politiki, mpe
politiki vwandaka ya kubeba na bilumbu yina. Dibuundu ya
yinsi vwandaka ya kubeba. Ba-Romain mpe ba-Grec vwandaka
sosa mesiya ya kupakulama. Ba-Grec mpe ba-Romain yina mu
banza vwandaka na kitini ya kulutila mbote ya yinza, mpe bawu
vwandaka nwana na mosi, na kati-kati ya mosi na yankaka, na
yina bawu—bawu vwandaka sosa mesiya yina ba me pakula na
kukwisa. Mpe ba-Juif, bawu zolaka ti mesiya kukwiza. Mpe ba-
Romain vwandaka sosa bantu ya politiki ya nene yina lendaka
telama na Rome, samu na kuyala Grèce mpe kutuba na bawu
wapi mutindu ya kusala yawu, mpe Rome lendaka kuyala yinza.
Grèce zolaka muntu ya nene ya politiki kutelama, muntu ya
politiki ya kupakula, mesiya, lendaka tuba, “Beto ke—beto ke
baka ba-Romain yayi mpe ba-Juif, mpe bayankaka ya bawu.”
Beno me mona, yawu yina bawu vwandaka sosa.

Kana yina kele ve kifwani bubu yayi, mu zaba ve yinki yina
kele. Kieleka!
151 Politiki zolaka mesiya ya kupakulama. Mpe ba-Juif
vwandaka sosa mesiya, mpe bawu zolaka mosi yina zolaka
kwisa ve mutindu bawu zolaka, bawu zolaka general mosi yina
lendaka kwisa mpe kuvwanza Rome mpe Grèce na zulu ya
ntoto samu na bawu. Yina kele mutindu ya mesiya bawu zolaka.
Bawu vwandaka sambila samu na mesiya ya mutindu yina. Ba-
Romain tubaka, “Fidisa beto mosi. Bika beto vote muntu mosi
yina kele bakala ya kupakulama, bakala yina ke bakula, yandi
kele muntu ya mayele mingi na politiki, yandi ke zaba kaka
kieleka mutindu ya kusala samu na kubaka Grèce mpe yinza ya
muvimba.” Bayankaka ya yinza vwandaka boka, “Fidisa beto
muntu yina ke—ke vwanda—ke vwanda ya kupakulama mingi
na mbanzulu ya mayele mingi ti yandi ke zaba wapi mutindu
kuyala yinza ya muvimba.”

Ntangu yayi, kana yina kele ve kifwani ya yinza yayi bubu
yayi, mu zaba yawu ve.
152 Mpe dibuundu, ke na kuboka, “Fidisa beto général na
kukulumuka, mpe nani ke lwatisa mosi na mosi ya beto na
kinwaninu, mpe kuzaba wapi mutindu kusadila mbele mpe
kutuba na beto mayele ya yimbi, mpe beto ke diata Rome, ba-
Grec, mpe bayankaka ntama na ntoto.” Ya kele mutindu bawu
zola kusala, kuyala! Yina kele luyalu.
153 Kaka kima mutindu mosi bubu yayi beto ke mona na
mabuundu. Beno ba-Methodiste, beno ke vingila mesiya. Wapi
mutindu ya mesiya? Ve mosi yina Nzambi ke fidisa beno. Beno
ba-Baptiste, beno ke na kusosa mesiya. Beno ba-Assemblée ya
Nzambi, beno ke na kusosa mosi. Beno ba-Unitaire, beno ke na
kusosa mosi. Ya kieleka. Kasi yinki beno ke sosa? Kima mutindu
mosi yinza ya politiki ke na kusosa. Samu na bantu ya nene
ya mayele mingi ya bantalu, muntu mosi ya mayele mingi na
Doctorat ya Théologie, Doctorat ya Philosophie, kukwisa kukota
na dibuundu ya beno, yina ke zimbisa ba-denomination yankaka
mpe ke sala ti nionso kukota na yina ya beno. Bakala mosi
ya mayele mingi na kundimisa bandimi ti yandi lendaka baka
luyalu ya kima nionso.
154 Beno ke na kuboka samu na mesiya awa na ntangu ya
Nowele. Uh-huh. Yinki bawu kuzwaka? Bawu—bawu zolaka
yawu. Bawu zola kuyala yawu. Yinza bubu yayi zola kuyala
yawu. Dibuundu zola kuyala, konso denomination. Kasi beno
tala yina Nzambi pesaka bawu! Bawu zolaka soda ya mayele
mingi. Bawu zolaka muntu ya science ya mayele mingi, kasi
Nzambi pesaka bawuMwana-dimeme, Bébé. Yinki luswaswanu!
Beno ke banza ti bawu ke ndima Mwana yina ke na kudila? Kasi
yawu yina bawu vwandaka na yawu nsatu. Nzambi ke pesa beno
landila bansatu ya beno. Ya kieleka. Bawu…Yandi kuzwaka…

Bawu kuzwaka Bébé ntangu bawu zolaka bantu ya nene;
kasi bawu kuzwaka Bébé mosi, ya lembami, ya kukikulumusa.
Nzambi zabaka bansatu ya bawu, ata mutindu yina.
155 Yandi kwisaka ata fioti ve samu na kuvwanda muntu ya
yinsi to muntu ya politiki ya dibuundu. Mpe kana Mesiya ke
kwisa bubu yayi, Yandi ke vwanda ve muntu ya yinsi to muntu
ya politiki ya dibuundu. Mpe kana beto boka samu na muntu
ya mutindu yina, Nzambi ke fidisa beto luvukulu, kasi beto
fwana kuzwa Yawu na mutindu yina Yandi ke fidisa Yawu.
Bawu salaka yawu ve, bawu zolaka Yawu ve mutindu yina.
Dibuundu ke boka bubu yayi, “O Tata yaMazulu, Nge zola fidisa
Yesu na beto? Nge zola pardo?” Mpe ntangu Mpeve-Santu ke
banda na kukota, “Oh, ya kele…Beto zola yawu ve.” Beno me
mona? Mbote, beno vwanda, “Oh, oh, beto ke ndima ve muntu
yayi kuyala na zulu ya beto. Oh, mu zola ve kuwa Yawu. Ve.
Oh…Mu lendaka ve kundima Yawu, denomination ya munu
ke kwikila Yawu ve.” Na yina beno zola ve Mesiya, beno zola
ve kupakulama. Kana Nzambi fidisaka Mesiya, Yandi zolaka
vwanda kieleka Ndinga na nzila ya Ndinga ya Biblia, kieleka
yina Yandi vwandaka na mbala ya ntete. Kuboka ya yinza,
ntangu beto kemona bantu ya politiki mpe bima yankaka nionso
ke tambula na Luzingu ya kieleka ya dibuundu, mpe beto ke
dila, mpe Nzambi fidisaka Yawu na beto, kuna beto ke manga
Yawu. Ya kele kieleka, beto ke zola yawu ve. Ve, kana Yawu me
vukana ve na bakundima ya beto—ya beto ya ba-denomination,
beto lendaka ve kundima Yawu. Beno me mona? Oh, beno ke
mona ve yina Nowele ya kieleka…Bantu zola Yawu ve. Bawu
zola vemutindu yaNzambi ya kufidisaka Yawu. Bawu ke vingila
kima mosi, kasi bawu zola Yawu ve.
156 Ntangu yayi, Nzambi fidisaka bawu, na kilumbu yina bawu
vwandaka dila, ya vwandaka ve soda ya kulutila mayele, ya kele
ve general ya nene yina ke kulumuka na nguba mpe kinwaninu,
mpe na mbele ya kimpeve to dionga ti yandi lendaka yambula
mpe kupusa Rome mpe ba-Grec mpe bayankaka na kati ya
mubu mpe kulosa bawu maza dyaka. Yandi fidisaka bawu ve
kima mutindu yina, ata ti Yandi tubaka ti Yandi salaka yawu
kilumbu mosi na Moise, kasi bawu vwandaka na nsatu ya yawu
kuna. Kasi Yandi fidisaka bawuMvulusi mpe bawu zolaka Yawu
ve. Bawu banzaka ti ya vwandaka…bawu vulukaka. Beno me
mona? Yina kele mutindu mosi na mabuundu bubu yayi. Beno
tala biyemi ya Nowele yayi na kitini nyonso ya Nowele, minda
ya Tata ya Nowele, bakubenda ya mimpani mpe bansalulu yina
kotaka na kati ya mabuundu ya Katolika mpe ya ba-Protestant,
mpe kaka ya kubeba mutindu ya lendaka vwanda. Mpe Nzambi
ke fidisa bawu Mvulusi. Yinki? Kuvutuka na Ndinga. Mpeve-
Santu, Mesiya ya Nzambi, Mupakulami ya Yandi, samu na
kupakula dibuundu ya Yandi mpe kuvutula yawu na Ndinga.
Beno banza ti bawu zola Yawu? Ve, tata. Bawu ke kuzwa Yawu

ve. Bawu ke manga yandi kaka mutindu bawu ke salaka ntangu
nyonso.
157 Yandi ke fidisa Mvulusi, kasi samu na yinki Yandi ke fidisa
Mvulusi? Mu zola kutulula mwa kima mosi awa yina ke sadisa
beno. Bantu yina ba soolaka ntete ke yamba yawu. Ya vwandaka
ntangu Yandi kwizaka mbala ya ntete, ya ke vwanda ntangu
Yandi ke kwiza mbala ya zole. Ata yina dibuundu ya yinza
fwana banza na yawu, bayankaka…Yandi ke fidisa Yawu ve
na mpamba. Muntu mosi ke kuzwa Yawu. Ya kele na muntu ke
kuzwa Yawu, kaka yina; kasi yinza ya politiki ve to dibuundu
ya politiki, to nionso yina ya kele. Kasi ntangu beno ke boka
mpe Nzambi ke fidisa Yawu, muntu mosi ke—ke kuzwa Yawu.
Ya kieleka.
158 Yandi fidisaka Mvulusi, ve samu na kufwa bayinsi. Mutindu
beto ke banza bubu yayi, beto kele na nsatu ya muntu yina
lenda telama. Amerika zolamuntu yina ke na kiyeka ya kununga
Russie yina ke ndima yawu ve. Russie zola muntu yina ke nunga
yinza yamuvimbampe ke nata bawu tii na ngonda. Kasi Nzambi
ke fidisa beto ngemba. Nzambi ke fidisa beto kivuvu. Beto zola
yawu ve. Oh, beno tuba, “Beto—beto lenda vwanda na ngemba,
bayinsi zola ngemba.” Kieleka. Mpe bawu ke banza ti bawu
lenda kuzwa yawu ntangu O.N.U ke vukana kintwadi. Mbote,
O.N.U kele ntama na yawu. Ngemba ya yinza yayi, me kuzwa
bubu yayi, kele mutindu balo ya kawutsu yina ke na kutepa na
mupepe, kaka mwa mupepe nionso lenda nata yawu na konso
kisika yina. Ya kieleka.Mwa nsobolo ya fioti ya politiki me lunga
samu na kuningisa yawu na nsongi mosi na yankaka. Ba lenda
sala ve kisambu na O.N.U samu ti ya fwana lwadisa bansatu
ya bantu yankaka, bansatu yina ke kwikilaka ve na Nzambi.
Yina kele kusikimisa, mutindu yina ve? Kaka kubenda fumu na
mutindu nionso. Mpe kima yankaka, balo ke pasuka na kima
nyonso, diaka. Amen. Mpe yayi yinza ke bokilaka ngemba, na
nzila ya O.N.U, mpe nyonso yina, ke pasuka. Kieleka. Ya kele ve
na ngemba na kati ya yawu. Ba lenda ve kuzwa ngemba na nzila
ya bisalu ya bantu. Ya kele kuna ve. Yina me natama na mupepe
nionso!
159 Dibuundu zola mosi. Bawu zola…ngemba ya bawu kele
pene…ba ningisaka bawu na mupepe nionso ya malongi, mpe.
Bima nionso ke na kubaluka na ziunga, mosi ya bawu ke tuba,
“Oh, mu banza ti nionso beto fwana sala…”
160 Beno ke banza? Beno ke na siansi mosi ve. Nzambi me tuba
mabanza ya Yandi. Beno kele ve na muswa ya kubanza. “Bika ti
mabanza yina vwandaka na kati ya Klisto kuvwanda na kati ya
beno.” Mpe Yandi bakaka lukanu mpe salaka luzolo ya Nzambi.
Yandi tubaka, “Kana Mu ke sala bisalu ya Nzambi ve, na yina
beno kwikilaMunu ve.” Benomemona? Beno kele ve namabanza
yina ke kwisa. Yandi kele Yina ke banzaka. Bika ti mabanza
ya Yandi kuvwanda na kati ya beno, beno banza kaka mutindu

mosi, mpe yina kele Ndinga ya Yandi. Wapi mutindu beno ke
banza ya kuswaswana? Yandime tubamabanza yaYandi na beto.
Kasi beto zola sala dibanza ya beto, “Mu banza ti bawu fwana
sala yayi.”
161 Mu vwandaka tambula na moyo mosi ya luzolo mazono,
mu vwandaka sambila samu na mwana ya kubela. Mpe ntangu
beto kumaka na mwana ya kubela, dibuta zolaka ve ti beto
sambila samu na yawu, vwandaka kaka dibanza ya muntu yayi.
Na yina, na kumataka na nzila, mama yayi tubaka, mama mosi
ya kiboba pene ya bamvula makumi nana na mosi, ya mayele,
ya ngangu mingi, ya kitoko mingi, kasi yandi tubaka, “Mu
banza yina zolaka salama,” (beno me mona, “Mu banza”) “ti
mabuundu nyonso zolaka vukana mpe kuvwanda mosi.” Ya kele
kieleka yina dyabulu ke banzaka. Kasi Nzambi zola nkabwani
ya Dibuundu ya Yandi na bima ya yinza. Yandi zola ve ti yawu
vukana na politiki ya dibuundu. Beno me mona? Mpe yinki kana
Nzambi fidisaka Mesiya na yinza? Mpe ya kele…Mama yango
vwandaka banza kakamabanza ya yinza yamuvimba. Yinki kele
Kuvukana ya Dibuundu kasi dibanza ya mutindu mosi? Yinki
kele Lukutakanu ya Mabuundu ya Yinza kasi samu na lukanu
mosi ya kusala dibanza kaka yina? Ya kieleka? Mbote, na yina,
mama, mama yina talisaka kaka mabanza ya yinza.
162 Kasi beno tala mabanza ya Nzambi na kati ya Biblia. Beto
kele ve na muswa ya kubaka ya kuswaswana na Yawu. Yina kele
mabanza ya Nzambi yina me tubama na beto. Beto me mona,
beto ke mona ti yinza ke na kubwa, mpe beto ke na kuboka samu
na kima mosi. Bika beto ndima Yawu. Ntangu yayi, kana ya me
kuzwa mpe ke meka na kutwadisa beto na politiki, ya kele kima
kaka yina me bebisa beto.
163 Mu ke na mwa kima mosi ya kutuba na ntwadisi ya yinsi ya
Bantu ya Mumbongo ya Baklisto yayi. Ya kele nkonga ya bantu
ya mbote, kasi kana bawu banda na kukota na nzila ya yimbi,
ba ke kwenda na fundu-fundu mutindu bayankaka ya bawu,
samu na kukuma dénomination. Mpe mu zola ti beno sambila
samu namunumpe beno sambila samu na bakala yayi.Mu fwana
kwenda, mu kele na vision ya Mfumu samu na yandi. Beno me
mona? Mpe kana bawu baluka ve, kana bawu landila, bawu ke
kuma na organisation. Mpe, ntangu bawu ke sala yawu, Nzambi
me sukisa na yawu. Ya kieleka.
164 Beno me mona, bantu lenda vukana ve kaka kana ti bawu
meka na kuvukisa mabanza ya bawu mosi. Ya kele samu na
yina Nzambi ke bakaka bantu. Beno me mona? Nzambi ke
salaka ve mpe me salaka ata mbala mosi ve na dénomination.
Ata kisika mosi ve na disolo ti Yandi salaka yawu. Yandi ke
salaka na bantu mosi, muntu mosi. Ya kele kieleka. Kasi beto ke
meka na kuzwa nkonga ya bantu kintwadi mpe kutuba “ya kele
mutindu yayi mpe mutindu yina,” mpe nyonso yankaka yina.
Kima ya ntete beno zaba, bampeve ya nene, ya mayele mingi, ya

ngangumingi, bilombe yayi yina diabulume fidisa, kwisakampe
tubaka, “Mbote, ya fwana vwanda yayi. Mu lenda lakisa yawu
na beno.” Ata nyonso yina beno lenda lakisa, kana ya kele ya
kuswaswana na Ndinga yango, beno vwanda ntama na yawu. Ya
kele kieleka. Ya me natama na mupepe nionso ya malongi. Beno
fula yawu bisika nionso mpe yawu ke pasuka na konso ntangu
yina. Ya kele kieleka.
165 Russie bubu yayi ke na kuvingila mesiya ya kupakulama.
Samu na yinki bawu ke na kusosa? Yinki kana Nzambi fidisaka
bawu Mesiya ya kupakulama, Mwana-dimeme mutindu Yandi
salaka bamvula funda mosi na bankama yivwa me luta? Bawu
ke katukila Yawu kaka mutindu Hérode salaka, ke meka na
mutindu ya bawu ya mbote na kukatukila Yawu. Yinki kele
dibanza yaRussie samunamesiya? Bawu zola science. Bawu zola
science ya kupakulama, muntu ya science, muntu ya kulutila
mayele yina lenda nunga yinza samu na bawu, yina lenda
bula bawu, yinza ya muvimba tii na ngonda, yina lenda nunga
mipepe, yina lenda nata bawu kuna na bambwetete. Yina kele
mutindu ya mesiya Russie ke na kusosaka.
166 O Nzambi! Ntangu yayi beno kuwa, beto kele dyaka na
ntangu ya Nowele. Yinki kana bawu me kuzwa yawu? Na yina
beno tala kima ya kuswaswana na yawu. Yinki bantu yankaka
yina Nzambi vangaka ke kuma? Beno me mona? Beno me
mona, Nzambi zaba yina beto ke na yawu nsatu, ve yina beto
zola. Ntangu yayi beno longuka yawu. Yinki ke salama kana
Russie me pakula bawu? Ntangu yayi, bawu zolaka ve kuyamba
Mwana-dimeme. Ve, ve, bawu zolaka ve kuyamba mosi. Ve, tata,
ba zola yawu ve. Yawu yina kaka, bawu zola yawu ve. Bawu
zola kima yamutindu yina ve. Bawu zolamesiya ya kupakulama.
Mbote, mesiya zola kutuba “yina ba me pakula.” Na yawu kuna
kana bawu zola muntu ya kupakula, kasi bawu zola muntu ya
science ya kupakula, muntu ya kulutila mayele yina lenda baka
ba-atome mpe kukabula yawu, yina lenda nunga mipepe, yina
lendaka nata Russie na ngonda mpe kutala na manima mpe
kubula yandi mosi na ntulu, mpe kutuba, “Bayankaka ya beno
na yinza kele bayimbwa, beno sadila beto.” Yawu yina, yawu
yina Russie zola. Oh, yinga, tata. Beno zaba, yinza ya muvimba
ke boka…
167 Allemagne bokaka samu na mosi ya bawu ntama mingi
ve. Bawu kuzwaka mosi. Beno tala yina bawu kuzwaka na
yawu, mpe. Beno me mona? Beno me bakula, mutindu yina
ve? Bawu me kuzwa Hitler. Mpe yinki bawu kuzwaka bawu
mosi? Kawo. Tala mfunu ya bamesiya yayi ya kupakula kana
beno manga Mesiya ya Nzambi. Yinki bawu kuzwaka? Ntangu
balusakumunu ya pantekote bulaka Russie, to na Allemagne,
bawu mangaka Nsangu. Bawu sekaka bawu mpe tulaka bawu
na boloko. Yinki bawu salaka? Bawu mangaka Kulunsi, mpe
bawu kuzwaka bakulunsi zole, swastika. Beno ke kuzwa ve



34 NDINGA ME TUBAMA

kyadi, na yina ya kele ve na kima me bikana kasi lufundusu.
Ya kele kieleka, nkundi. Ntangu yayi beno tala kisika bawu
kele bubu yayi. Beno me mona? Beno tala, bawu kele na ata
kalati ya mambele kisika mosi ve, bawu kele kaka bantu yina
me kabwana. Bawu ndimaka mesiya ya yimbi. Mpe kana Russie
ke kuzwamosi mutindu yina, ata mutindu bawu ke ndima bantu
ya bawu ya kulutila mayele, ya ke kuma na kima mutindu mosi.
Ya ke bebisa yinsi ya muvimba. Beno me mona?
168 Inde bubu yayi zola muntu ya kupakula. Ba zola mesiya.
Ntangu yayi beno bambuka moyo, mesiya zola kutuba
“mupakulami.” Bawu zola muntu ya kupakula. Yinki bawu
zola? Bawu zola mosi yina ke kudisa bawu, ke pesa bawu kima
ya kudya; lwatisaka bawu bilele, kukondwa kusala samu na
yawu, ke tambula kaka mpe ke losa yawu na babala-bala mpe
ke basisa yawu na lweka mosi na yankaka. Beno bawu yayi.
Bawu ke sala ve, bawu ke zola kaka kulomba. Na yina bawu zola
ti muntu mosi ya santu kutelema yina lenda simba na nsongi
ya bayinti mpe kuningisa yawu, dimpa mpe musuni mpe—mpe
bima, ke kulumuka, na zulu ya yawu, mpe bawu ke vwanda
pene-pene mpe ke kudya, mpe ke lala kilumbu ya muvimba,
mpe ke telama mpe ke kuzwa bilele ya kulutila kitoko, mpe ya
kele—ya kele mutindu ya mesiya yina Inde zola.
169 Russie zola muntu ya mayele mingi samu na mesiya ya bawu
ya kupakula na Nowele yayi. Ya kele yina bawu zola kuzwa.
Inde zola mesiya yina lenda dikisa bawu mpe kulwatisa bawu,
kukondwa kusala kisalu.
170 Amerika, yinki beno zola? Yinki kele dibanza ya beno,
Amerika? Beno ke na kudila samu na mesiya. Mu zaba ti yayi
ke na kubakamaka na bande. Beno ke na kudilaka samu na
mesiya. Yinki beno zola? Beno kele na yina beno zolaka. Beno
zolaka muntu ya politiki, mpe beno me kuzwa yawu. Ntangu
yayi yinki beno ke sala na yawu? Ke katula beno mpusu, ya kele
kieleka yina ya ke sala, ke fidisa beno na ntoni ya beno. Beno
zolaka yawu, beno kele na nsatu ya beno. Ntangu yayi yinki
beno ke sala na yawu? Yawu kele na maboko ya beno ntangu
yayi, Achab ya bilumbu yayi mpe Jézabel. Kima ya kieleka yina
beno ke kima mbangu awa samu na kimpwanza, beno me kota
mbalamosi dyaka na kati ya yawu, kasi ya kele yina beno zolaka.
Beno zolaka Rickymosi na bansuki ya nkufi ya kuzenga, Elvis ya
bilumbu yayi ya bubu yayi, beno me kuzwa yawu. Beno zolaka
muntu ya politiki ya mayele mingi, ya kulonguka na mabanza
ya kulutila mayele, beno me kuzwa yawu. Wapi mutindu beno
salaka yawu? Na nzila ya masini ya kutengama, ya politiki samu
na kukotisa yawu, bendaka yawu na zulu ya meso ya bantu ya
mbote. Ntangu yayi, mu kele ve Démocrate to Républicain, mu
kele Muklisto. Beno me mona? Beno me mona? Balweka nyonso
zole kele ya kupola. Kasi ntangu muntu mosi kutala vwandaka
talisa mabanza mpe kivuvu ya Buklisto na lweka yankaka, mpe

na yina beno ke baluka mpe ke tula bamasini (samu na kusala
yinki?) samu na kusoola muntu ya kulutila mayele yina beno me
zola. Wapi mutindu beno ke salaka yawu? Beno ke tula yandi na
televizyo, beno ke mwangisa yawu na yinza ya muvimba, oh, la
la, ke meka na kuteza bangolo ya yintu kati-kati ya bantwadisi
zole na kati ya eleksyo. Samu na kuvwanda…Beno soolaka yina
beno banzaka ti yina vwandaka na butomfo ya mayele mingi,
mpe yina vwandaka tala ve yina vwandaka na manima ya yawu.
171 Beno me mona yina beno kele na yawu na kati ya sanduku
ya beno? Uh-huh. Uh-huh. Oh, yawu kele diaka Nowele. Yinga,
Amerikame kuzwamesiya ya yandi, yinki beno ke sala na yandi?
Beno tala yandi mbote yina yandi ke sala na beno. Beno ke
bambuka kakamoyo, kakamutindu Hitler salaka na Allemagne.
Beno ke bambuka kaka moyo, beno bumba yawu na mabanza ya
beno. Bawu me baka yawu na bande. Yinga. Beno me bakula
yawu. Kasi, ba-reveil yayi salaka kisalu ya kulunga samu na
kuzabuka yinsi, kana ya bikanaka na bantu mingi na boma ya
Nzambi na mabanza ya bawu, yina zolaka sala ti kima yango
kusalamampe kusimba ntangu ya yinda. Kasi benome sala beno
mosi, na mekaniki ya beno, masini yina lendaka vuna na voti,
mpe bazulunale ya beno mosi mwangisaka yawu na yinsi, mpe
beno salaka kima ve samu na yawu samu na kusungika yawu.
Kasi benome kuzwa yawu. Ya kelemutindu yamesiya yina bawu
zolaka, na yawu mu banza ti ba lendaka pema, ba kele na muntu
ya kulutila mayele, na yintu, ya kieleka, ya mayele mingi, ya
kulonguka mingi.
172 Mpe beno zaba mbote mpe mbote malongi ya Mfumu ya
beno, ti bantu ya yimbi ya kilumbu, mpe konso kilumbu, ke
vwandaka ntangu nionso bantu ya mayele. Beno zaba ve ti yawu
vwandaka bantu ya Caïn yina kumaka bantu ya science mpe ya
kulutila mayele, na yina bantu ya Nzambi vwandaka mivungi
mpe nionso yina, me dinda tii na kubeba? Mpe ya vwandaka
ba-fermier ya bisadi ya bilanga ya kukikulumusa mpe nionso
yina yina vulukaka na kati ya nzasa, mpe bantu ya mayele mingi
bebaka. Beno zaba ve Yesu tubaka, “Bana ya kilumbu yayi,
yinza yayi, kele—kele—kele na ndwengamingi mpemayelamingi
kulutila bana ya Kimfumu”? Samu na yinki? Bawu kele bana-
mameme, bawu kele na nsatu ya ntwadisi. Mpe bawu ke meka
na kusoola ntwadisi ya bawu na nzila ya mayela, muntu mayela
ke salakamutindu yina; kasi muntu ya kukikulumusa ke soolaka
ntwadisi ya bawu, yina kele Mpeve-Santu. Yawu yina dibuundu
me sala, bilombe ya denomination ti dibuundume soola; na yina,
Nzutu ya kieleka ya Klisto solaka Mpeve-Santu mpe Ndinga ya
Yandi. Ya ke tala na yina beno ke na kubikaka kutwadisa beno.
Ba fwana twadisa mwana-dimeme, mpe ya kele kisika yina beto
me kuma.
173 Ntangu yayi ba kele na mesiya ya bawu, milongisi ya bawu
ya kupakula, ya mayele mingi, ya ngangu mingi. Oh, la la! Ya

me vwandaka ata fioti ve na president yina ke telama mutindu
bakala ya mayele mutindu bakala yina. Mbote, yandi ke telama
kaka mpe ke tula…Ya ke vwanda, mu banza bubu yayi to na
nkokila yayi, to kilumbu ke landa to zole, Mu kuwaka yawu na
ladio kilumbu yankaka yina, ti, mu ke yufula yandi kiuvu nionso
yina beno zola. Kieleka, kaka masini ya kulonguka, ya kele yina
Amerika tulaka kivuvu na yawu, ntangu yayi beto mona kisika
beno ke kuma na yawu. Uh-huh.
174 Benomemanga, Amerika, benomemanga Nsangu ya Klisto,
beno me manga Mpeve-Santu yina me siamisama na ntwala
ya beno, ata mpe kaka na kati ya bivinga ya capitole ya beno
mosi, kisika ngolo ya Klisto lakisaka Yandi mosi, yina zabaka
mabanza yamuntu, Yandi lendaka belusa bambevompe lendaka
zaba bisika ya kinsweki ya ntima, mpe kusala kieleka yina
Nzambi tubaka ke salama na bilumbu ya nsuka, mpe beno ke
manga Yawu. Yawu vwandaka ve ya kulengula mingi. Yawu
butukaka na kidikilu. Yawu vwandaka na nsunga ya yimbi, samu
na yinsi. Mpe, beno bambukamoyo, politiki ya benompemambu
ya dibuundu ke basisa nsunga ya yimbi na ntwala ya Nzambi,
diaka. Nzambi ke zolaka nsunga ya mbote ya kukikulumusa.
Dibuundu ke zolaka yawu ve, kukikulumusa ya luvunu. Nzambi
zola kukikulumusa ya kieleka. Yawu yina Yandi ke zolaka.
Ntangu yayi bawu kele na elombe ya bawu ya kulongoka.
175 Dibuundu, yawu ke zola mesiya. Mbote, yinki yawu ke
zola? Ya ke na nsatu ya systeme mosi ya kulutila mayele, ya
denomination, yina me pakulama samu na ku—kunata bawu na
kisika mosi. Bika mu baka ntangu ya munu awa, na yina beno ke
vwanda kieleka ti nsangu me kuma na kisika yayi awa mpe na
yinza yamuvimba. Dibuundu bubu yayi ke zolamuntu yamayele
mingi yina ba me pakula yina me kubika bima nionso ti bawu
lendaka zinga na kati ya yinza, bakento lenda zenga nsuki ya
bawu, kupakula bizizi ya bawu, babakala lenda kwela bambala
yiya to tanu mpe dyaka kuvwanda ba-diacre, oh, bawu lendaka
sala nionso bawu zola kusala mpe kulandikaka kaka na kutuba
ti bawu kele “Baklisto.” Beno ke kuzwa yawu!
176 Beno zola ve Mesiya ya Nzambi, Ndinga ya kupakulama,
Ndinga yina me monisama, Ndinga ke nata Yawu mosi na
ntwala. Beno zola yawu ve. Nzambi fidisaka Yawu na beno. Kasi
dibuundu zola Yawu ve. Bawu zola credo ya bawu mpe bawu
zola muntu ya kulutila mayele yina lendaka yidika ba-credo na
kisika bima nionso ke fukama na yawu. Beno ke kuzwa yawu,
uh-huh, ya kele na nzila ya yawu. Beno kele na bana mingi samu
na yawu, kasi ya ke vwanda na nkooko mosi yina ke telema
mosi ya bilumbu yayi, Pharaon yina zaba Joseph ve. Mpe ya kele
yina beno zolaka, ya kele yina dibuundu…Beno lenda mona
mutindu kaka bawu ke na kusalaka, yinga, tata, mutindu kaka.
177 Apocalypse 17 me tendula yawu pwelele, samu na kento ya
kindumba ya ntama mpe bana ya yandi ya bakento. Kieleka.

Mpe yawu nyonso yina ke vutuka na yinzo na mama, mpe yawu
kele na nzila ya yawu malu-malu yayi samu na kusala dibuundu
mosi ya yinza ya muvimba. Beno ke kuzwa kaka kieleka, ba-
denomination, yina beno zola. Beno kuwa munu! Ya ke salama
kuna! Mpe mu lendaka kwenda na ntangu yina. Kasi bayina ke
ndima yawu ve ntangu Bansemo ya nkokila ke banda na kubwa
mpe ke basika, bawu ke tala bisika nyonso, bawu ke mona ti
bawu ke kota na ngolo na kima mosi na nzila ya denomination
ya bawu, mpe denomination ya bawu me ndima yawu samu na
kuvulusa bizizi ya bawu. Na yina, bawu nionso ke sala yawu.
Kasi bantu yina ke zolaka ve sysiteme yina, yina me ndimama
systeme ya Nzambi, Mpeve-Santu mpe Ndinga, bawu ke tuba,
“Bakala yina fwana vwanda ya kieleka.” Ya lendaka vwanda
ntangu me luta mingi na ntangu yina.
178 Beto ke mona ba-Episcopalien, ba-Presbytérien, ba-
Baptiste, nionso ke na kukota na kati ya Bantu ya Nsangu ya
mbote ya Muvimba, nyonso ke meka na kusosa Mpeve-Santu.
Bantu ke bakulaka ve ti ya kele kaka ngunga yina Bakala
ya makwela ke kwisa, ntangu mwense ya kulala mekaka na
kukwiza mpe kusumba mafuta? Ya kele ntangu Yesu tubaka
Bakala ya makwela kwizaka mpe kotaka, mpe bawu kotaka
ve. Yinki kele dyambu na bantu yayi? Beno ke boka na zulu
ya yawu, ntangu Biblia ke siamisa ti bawu kotaka ve? Mpe na
yina bawu vwandaka meka na kusala yayi, Bakala ya makwela
kwizaka, mpe ba losaka bawu na kati ya mpimpa. Yinki ya
vwandaka? Bawu fwana vwanda na ba-mouvement ya mutindu
na mutindu, ba-maquillage ya mutindu na mutindu, mitindu
nyonso ya—ya ba-sensation yina lendaka talanamutindu nzikisa
ya yawu, kasi ba me tula Dibuundu kidimbu na kati mpe Yandi
me kwenda. Uh-huh. Yina fwana vwanda profesi.
179 Bawu zola kima mosi, bawu zola kima mutindu bawu lenda
zinga konso kima yina bawu zola. Bawu, ya kele yina dibuundu
ya yinza ke na kusosa. Muntu yina—yina ba lendaka kwenda
na dibuundu ya kulutila nene na kati ya mbanza kisika bantu
nionso ya lukumu ya mbanza kele. Ba lendaka kuzwa dionga
ya kulutila yinda na zulu ya kivinga. Bawu lendaka kuzwa
ngunga ya kulutila mbote. Bawu lendaka kuzwa ba-banc. Bawu
lendaka kuzwa longi yina ke tuba ve mpova mosi na bawu samu
na yina me tala mutindu bawu ke zingaka, kana bawu zola
kubina, bawu zola kulwata mutindu mosi ya matalana, bawu
zola kulwata bakupe, bawu zola kuzenga bansuki ya bawu, to
bawu zola kusala bima yayi, bawu lendaka kunwa makaya, to
kaka kunwa malafu ya kimvuka. Yina kele bansalulu na kati ya
dibuundu. Kaka kunwa malafu ya bilumbu yayi, kaka kulonga
bana ya beno na kunwa malafu, kasi kulutila mingi ve, kulutisa
mingi ve na yawu. Kunwa makaya, kasi ve—ve kulutila mingi.
Beno lwata nyonso yina beno zola, kasi beno meka kaka na
kuvwanda beno mosi na buzitu mutindu beno zaba to mutindu

beno lenda. Beno me mona? Oh, luvunu yina! Diabulu yina me
pakulama! Kima yina ba ke bokilaka denomination! Kima yina
ba ke bokilaka nsambulu! Ya kele ya dyabulu. Beno vutuka na
Klisto mpe Ndinga ya Yandi! “Beno kukivulusa beno mosi na
nsungi yayi ya boma.” Beno balula ntima, mosi na mosi ya beno,
ntete ntangu kuluta mingi na kubalula ntima, mpe ya lendaka
vwanda mutindu yina na konso ntangu yina.
180 Ntangu beto ke mona mwense ya kulala ke na kusalaka
mutindu yandi ke na kusala, ya ke monana ti ya ke pesa boma
na bantu samu na bampeve ya bawu. Kasi na kisika ya yawu,
bawu, “Oh, nkembo, yayi kele mbote ve! Alleluia!” Oh, la la!
Wapi mutindu ntama bantu lenda kuma? Uh-huh.Wapi mutindu
ya mutindu bawu lenda kota na mabanza ya bawu ya politiki,
na dibanza ya bawu ya bilumbu yayi, na kuzabaka dyaka
ve na yina me tala Ndinga ya Nzambi kulutila hottentot ke
salaka na mpimpa ya ba-Egyptien. Kieleka! Kaka dibanza ya
théologie samu na yawu, to kima mosi ya psychologie yina ba
talisaka na bawu na mutindu ya credo to mutindu mosi ya kima,
mpe Pantekote me fuluka na yawu. Beno lemvokila nzonzolo
yina. Bima mingi yayi ya bakento milongi mpe nyonso yankaka
yina, yawu kele misisa ya yawu. Kieleka! Mpe beno bawu
yayi. Kubina, rock-and-roll, ndongosolo, yina kele mutindu ya
dibuundu yina yinza zola. Ya kele mutindu yaMesiya bawu zola,
mosi yina lenda vukisa bawu kintwadi. Beno ke kuzwamosi. Uh-
huh. Mpeve ya yawu ke na kusalaka yimeni na kati-kati ya bana
ya bantu. Ya kele kieleka. Ba ke samuna kaka Buklisto, ba ke
kuzwa yawu.
181 Nzambi fidisaka bawu, fidisaka na zulu ya…beto na kati
1963, kana Nzambi zolaka fidisa beto na kati 1963, kupakulama
mosi yina Yandi salaka kuna na mbandukulu, beto ke manga
yawu mutindu bawu salaka kuna. Samu ti, kana yina ba
pakulaka, mesiya, kwizaka na dibuundu, yandi zolaka vwanda
mutindu mosi Biblia ke tuba ti Yandi vwandaka. Hébreux 13:8,
Yawu tubaka, “Yesu Klisto kele mutindu mosi mazono, bubu
yayi, mpe kukonda nsuka.” Na yina kana beto sambila samu
na mesiya, muntu ya kupakulama, yinki, beto ke zola muntu
ya politiki? [Dibuundu me tuba, “Ve.”—Mu.] Beto zola soda ya
mayele? [“Ve.”] Beto zola muntu ya science ya kulonguka? [“Ve.”]
Mpe beno zola Mwana-dimeme. [“Amen.”] Beno zola Mwana-
dimeme yina ke vutula beno, ve nkembo samu na bawu mosi,
kasi kuvutuka na Ndinga. Beno vutuka! Mosi yina ke tuba na
beno Kieleka ata nyonso yina ya kele, beno me mona, beno
vwanda kaka na yawu, beno sungika yawu. Bawu zola yawu ve.
Kana Yandi kwisa bubu yayi Yandi ke vwanda mutindu Yandi
vwandaka na ntangu yina, Yandi ke bikana kaka na Ndinga ya
Tata. Yandi ke ndima ti konso Ndinga yina ba silaka na kati ya
Biblia me monisama na bana ya muntu. Yina kieleka.
182 Yesu tubaka, “Nani lenda siamisa Munu na disumu? Nani

lenda fundisa Munu na disumu, kukondwa lukwikilu? Kana
nyonso yina Tata tubaka ve ti Mu ke sala, kana Mume sala yawu
ve na yina beno tuba na Munu kisika Mu me kondwa yawu.”
Amen. “Tuba na Munu kisika Mu kele na kifu.” Amen. Beno
zaba, disumu kele kukondwa lukwikilu. Ya kele kieleka. Beto
zaba yawu. “Nani lenda lakisa Munu kisika Mu me lunga ve,”
Yandi tubaka, “Ndinga nionso Tata tubaka ti Mu ke sala? Nani
lenda tula musapi ya bawu na Munu mpe kutuba ti Mu salaka
yawu ve? Nani na kati ya beno?” Na yina samu na yinki ba
bikaka Yandi ve swi? Samu ba pesaka yawu na profesi ti bawu
ke sala yawu. Kasi Yandi ke bumba kaka Ndinga ya Tata kieleka
mutindu Yandi salaka na kisika ya ntete. Yandi ke bumba kaka
yawu kieleka, samu ti Yandi lendaka ve kusoba, samu ti Nzambi
kele Ndinga. Samu ti ya kele kaka kieleka yina Yandi kele, Yandi
kele Ndinga. Mpe Yandi kele Ndinga yinki? Yandi kele Mpeve-
Santu yina ke bakaka Ndinga ya Nzambi mpe ke monisa Yawu.
Ya kele kieleka yina Yesu Klisto…NtanguNzambiMpeve, Tata,
kumaka nsuni na kati-kati ya beto na mutindu ya Mwana ya
Yandi, Yandi bakaka Ndinga ya Nzambi mpe monisaka Yawu,
lakisaka Yawu na bantu, mpe bawu zolaka ve mutindu yina.
Bawu vwandaka na ba-credo ya bawu mosi, bawu vwandaka
na ba-denomination ya bawu mosi, mpe yina vwandaka ya
kuswaswana na denomination ya bawu nionso, na yawu bawu
yambaka Yawu ve.
183 Mpe yawu ke vwanda kima mutindu mosi bubu yayi. Kana
Mesiya zolaka kwiza, Yandi zolaka baka bima yina Nzambi
silaka awa, mpe bayayi na kati ya Biblia, mpe ke monisa yawu
na ntwala ya bana ya bantu, mpe konso denomination ke manga
Yandi. Bawu zola Yawu ve. Bawu kele na kima ve ya kusala
na Yawu. Kasi ya kele—ya kele yina Nzambi ke fidisa bawu.
Kana Yandi fidisaka bawu kima mosi, yawu ke vwanda mutindu
yina. Mpe na yina bawu ke bedisa yawu mpe bawu ke nata
lufundusu na zulu ya bawu mosi, na zulu ya bantu yayi, kaka
mutindu ba-Juif salaka na kilumbu yina, mpe bayankaka ya
bawu. Yinga, tata. Beno zaba yina Yandi ke sala kana Mesiya
ke kwisa na mvula 1963, beno zaba yina Yandi ke sala? Yandi ke
panza denomination yina beto me kuzwa. Yandi ke bebisa kima
yina tii na ntoto.
184 Mbote, bawu ke tuba, “Yinki Yandi ke sala, Docteur
Kingandi to Docteur Kingandi?”
185 Yandi ke tuba, “Beno kele ya tata ya beno dyabulu, mpe
bisalu ya yandi beno ke salaka.” Kieleka yina Yandi ke tuba.
Yandi ke lembika bawu ve na mutindu nyonso. Yandi salaka
yawu ve na mbandukulu, mpe Yandi kele mutindu mosi bubu
yayi mutindu Yandi vwandaka kuna. Kima nyonso vwandaka
ya kuswaswana na Ndinga, Yandi zolaka bokila yawu. Yandi ke
tuba, “Beno kele ya tata ya beno dyabulu, mpe bisalu ya yandi
beno ke salaka. Beno ke salaka bima ya kuswaswana na Ndinga

ya Yandi.” Ya kele kieleka. Mpe kidimbu ya Mesiya ke landa
Yandi. Ya kele kieleka. Bika ti Yandi telama na ntwala ya bawu
mpe kutuba, “Mu me lungisaka ve yina salamaka? Nani ya beno
lenda fundisa Munu na kukondwa lukwikilu?” Beno me mona?
186 Kasi vwandaka meka na kusala Yandi mukusi, mpe
vwandaka benda Yandi kisika mosi na yankaka mutindu
Pharisien yina salaka. Yandi nataka Yandi kuna samu na kusala
bansaka, samu na kubokila nkonga ya nene ya banzenza, ke
lakisa ti Yandi vwandaka ve Profete. Beno zaba disolo yina mu
ke longaka na zulu ya yawu. Beno me mona, bawu ke sala kima
mutindu mosi bubu yayi samu na yina yandi lendaka vukana
samu na kunata bansaka ya bawu, bawu ke sala kima mutindu
mosi. Mpe Yandi ke kwenda. Alleluia! Yandi ke kwenda, samu
Yandi ke kwendaka ntangu nionso kisika ba me bokila Yandi.
Ntangu Yandi zabaka yina Pharisien yina zolaka sala. Yandi
zabaka ti Pharisien yina vwandaka na mfunu ve samu na Yandi.
Yandi zabaka ti ya kele na nkuta na diboko kisika mosi kuna.
Ba-Pharisien yayi vwandaka na kima ve ya kusala na Yandi, ba
yinaka Yandi. Mpe Simon yayi ya kiboba zolaka ti Yandi kwisa
kuna samu Yandi nata nkonga ya bantu pene-pene na kisika
ya yandi. Kasi Yandi zabaka yawu. Yandi kotaka. Yandi salaka
keba mingi na Yandi? Yawu vwandaka bantu ya lukumu yina
yandi vwandaka sala keba. Yandi vutulaka makulu ya yandi ya
kukondwa kusukula. Yawu ke vwanda kima mutindu mosi bubu
yayi. Bawu zola Klisto ve. Bawu zola ve nzila ya Nzambi, beno
me mona.
187 Yinga, Yesu ke tuba, “Beno kele ya tata ya beno dyabulu.”
Mpe bantu yango bumbaka misiku yango mpe nyonso mpe bima
nyonso na kati ya denomination ya bawu mpe ba-credo, kaka
mpova na mpova, bawu ke sukula banzungu. Mpe Yesu tubaka,
“Beno me baka ba-credo ya beno mpe beno me sala Ndinga ya
Nzambi kukondwa ngolo, na nzila ya binkulu ya beno.” Mpe
Hébreux 9:12 me tuba kuna, mu banza, ve, yawu kele Hébreux
12…ve, 9:12, mu banza ti yawu kele, kisika mosi kuna na kati,
yandi tubaka yawu “Ntangu ba me sukula beto mpe ba me
lemvokila beto, ba me vedisa beto na bisalu ya nsuni.” Mpe
ntangu ba me lemvokila beto masumu ya beto na nzila ya Menga
ya Yesu Klisto, Mpeve-Santu ke kota na kati ya beto mpe beto
kele ya kufwa na bisalu ya nsuni. Oh, beno dibuundu ya ba-
Pentecotiste, samu na yinki beno me sala kifu ya mutindu yayi?
Beno bampofo ke twadisa bampofo! Beno zaba ve ti beno me
basika na kati ya yawu bamvula makumi tanu me luta, mpe me
benda kimvuka yayi ya bantu mbala mosi na kati ya yawu? Beno
lenda ve kuwa Ndinga ya Mfumu? Mikwa ya kuyuma, yinki kele
diambu na beno? Beno ke ndima ve yina ba me fidisa na beno.
Bawu ke ndima ve na ntangu yina, bawu ke sala yawu ve ntangu
yayi.
188 Ntangu yayi, yinki beno zaba? Mbala mosi diaka, makani ya

yandi mpe makani ya yinza ya denomination mpe credo, ke na
kubwa. Makani ya Muntu ke na kubwa. Nzambi pesaka beto ata
fioti ve credo. Yandi ata fioti ve pesaka beto dénomination. Mu
zola muntu kulakisa munu na kati ya Biblia kisika Yandi salaka.
Mu lenda lakisa beno kisika Yandi tubaka na beno na kusala
yawu ve. Beno lakisa munu kisika Yandi tubaka na kusala yawu.
Beno ke tuba, “Na yina, Mpangi Branham, yinki Yesu pesaka
muntu?” Kimfumu. Alleluia! Mpe Yandi kele Ntinu, Ntinu ya
basantu, Mfumu ya bamfumu. Yandi pesaka beto Kimfumu.
Ve systeme ya politiki, ya denomination; kasi Kimfumu. Yandi
tubaka na Pilate…Pilate tubaka, “Nge kele Ntinu ya ba-Juif?”
189 Yandi tubaka, “Nge tubaka yawu.” Yandi tubaka, “Kana
Kimfumu ya Munu vwandaka ya yinza yayi, bantu ya Munu ke
nwana samu na Munu, kasi Kimfumu ya Munu kele ya Zulu.”
190 Mpe samu na yinki beto fwana kangama na bima yayi ya
yinza ntangu beto kele bana ya Kimfumu yina kele Zulu? Beno
memona? Ya kele na kima ke tambulambote ve kisikamosi kuna.
Kasi ba pesaka beto ve sysiteme. Ba pesaka beto organisation ve,
ba pesaka beto ve luyalu ya politiki ya yinza, kasi ba pesaka beto
Kimfumu ya lembami, mutinduLuzingu yaMwana-dimeme kele
na kati ya beto. Ya yinza ve, beno kele dyaka ve ya yinza. “Bana
ya fyoti, beno kele ve ya yinza. Mu ke sambila, Tata, ti mutindu
mu kele ve ya yinza, ti ba lendaka vwanda ve ya yinza.” Beno me
mona? Ya kele yina Yesu sambilaka samu na beto. Mpe na yina
beto ke vutukampe beto ke natama betomosi na kati ya bimvuka
ya yinza kisika bantu ya mutindu nionso me kota. Ntangu yayi,
beno zaba ti ya kele ve na dibuundu na yinza kasi yina kele
ya kufuluka na bantu ya luvunu. Mpe Yesu tubaka, “Beno tula
kizitu ve beno mosi na kati ya bantu ya kukondwa lukwikilu.”
191 Na yawu samu na yinki kizitu na organisation ntangu
Kimfumu ya Nzambi me pesama na beno ti beno me butuka
na kati ya yawu? Mpe ya kele ve na muntu ya luvunu na kati
ya yawu! Bana ya babakala mpe bana ya bakento nyonso ya
Nzambi ya kuvedila, ya kukondwa mvindu yina ke kwikila
Ndinga ya Yandi kubanda Genèse tii Apocalypse mpe ke bikana
na Yawu. Mpe luzingu ya beno ke siamisa yawu, mpe Nzambi
ke siamisa Ndinga ya Yandi na yawu. Yina kele Mesiya. Yina
kele Kento ya Mesiya. Mpe Nzambi me tula na kati ya systeme
yina milongi, ba-pasteur, baprofete, mpe nionso yina, samu na
kukeba Bumesiya yina ya Yandi mbala mosi kuna, ya kuvukana
ve na ba-credo ya ba-denomination, kasi ke katuka kima yina
mpe ke bumba Dibuundu ya kuvedila, ya kukondwa mvindu
samu na Klisto mpe Ndinga ya Yandi.
192 Beno ke banza ti dibuundu ke kuzwa yawu? Ba ke basisa
Yawu na ngaanda. Mu zola kima ve ya kusala na Yawu. Bawu
kele na systeme ya bawu mosi ya politiki. Mpe mutindu Etats-
Unis kele na bantu ya yawu ya mayele mingi, mutindu mosi
dibuundu ke kuzwa bantu ya yawu yamayelemingi. Ya ke kuzwa

yawu, beno tala kakambote. Ya kele na nzila ya yawumalu-malu
yayi. Ba me kota bawu mosi na kati ya yawu.
193 Kasi beto kele na Kimfumu, mpe na Kimfumu yayi ya
kele na Luzingu ya Kukonda nsuka. Bumambele ve, kasi
Luzingu ya Kukonda nsuka. Mpe ya kele ya kutwadisa na
Ntinu ya Seko. Kimfumu ya Kukonda nsuka ya kufuluka na
Luzingu ya Kukonda nsuka, ya kutwadisa na Ntinu ya Kukonda
nsuka, samu na bantu ya Kukonda nsuka yina ba soolaka na
ntwala mbandukulu ya yinza. “Samu na bayina Yandi zabaka
ntete, Yandi bokilaka bawu; mpe bayina Yandi bokilaka, Yandi
nungisaka bawu; mpe bayina Yandi me nungisa, Yandi me
kembisa bawu,” Hébreux 11. Ya kele kieleka.
194 Ntangu yayi, yawu ke tala na yina beno ke na kusosa. Kana
beno kele Abraham, beno ke na kusosaka Kimfumu yina. Mu
lenda lakisa yawu na nge na suka yayi. Yinga, tata. Ntangu
yayi, Kimfumu ya Kukonda nsuka ya kufuluka na Luzingu ya
Kukonda nsuka, ya kuyala na Ntinu ya Kukonda nsuka na
nzila ya Ndinga ya Yandi ya Kukonda nsuka, na bantu yina ba
soolaka ntete ya Seko. Yawu yina. Samu na yinki? Ya vwandaka
ntangu nyonso, ntangu nyonso ke vwanda, ata mbala mosi ve
kuzwaka mbandukulu to nsuka. Na kati ya dibanza ya Nzambi
ya vwandaka na kieleka…ntangu ya vwandaka na Nzambi ya
Seko. Mpe lukanu ya Nzambi ke lungisama.
195 Na yawu, yinza yayi ke na kubwa. Bika yandi mwangana, ya
kele mbote mingi, ya ke sala yawu kaka. Yinki Michée tubaka
awa, yinki Michée zonzilaka awa? Miongo ke sulumuka, ya ke
kulumuka mutindu nkasa ya nyosi mpe ke tiamuka mutindu
glacier ke na kutiamuka, to mutindu yinto ya maza ya tiya,
mu zola tuba. Ya ke sulumuka mpe ke zimbana, kasi Yehowa
ke bikana kukonda nsuka. “Nsuni nyonso kele mutindu matiti,
mupepe ya Nzambi ke bulaka na zulu ya yawu ata ti ya kele
felele, matiti, wapi mutindu ya kele kitoko, ya ke zimbana; kasi
Ndinga ya Nzambi ya beto ke telama ntangu nyonso,” Esaie 40
vwandaka pesa profesi ya nkwizulu yaMesiya, tubaka yawu. Ba-
credo ya beto nionso, ba-systeme ya denomination, milongisi,
ya kulutila mayele, mpe bima yankaka nionso, ke kufwa, kasi
Ndinga ya Nzambi ke vwanda kukonda nsuka. “Na zulu ya
ditadi yayi Mu ke tunga Dibuundu ya Munu, mielo ya difelo
lenda nunga Yawu ve.”
196 Beto kele na ntangu ya Nowele. Mu zabaka ve ti beto
vwandaka me luta ntete ntangu. Mu me zimbana kaka ntangu
mu ke banza na nsatu ya ngunga. Mu ke sala nswalu. Yinga. Mpe
beto me butuka na kati ya Kimfumu yayi mpe lenda…beto—
beto Baklisto yina ke kwikilaka mpe kele na kati ya Kimfumu
yayi. Ntangu yayi, kuna na Buku ya—ya ba-Hébreux, beto ke
tanga mwa ntangu fyoti me luta, “Samu ti beto me yamba
Kimfumu.” Ba ke ndima ve credo, ba ke ndima ve systeme mosi.
“Beto ke yamba Kimfumu yina ba lendaka ve kuningana.” Yinza

ke na kubwa. Ya kieleka. Mpe konso muntu ya politiki, konso
denomination mpe konso dibuundu ke kubwa na bitini-bitini,
kasi beto ke yamba Kimfumu yina ba lendaka ve kuningana.
“Samu ti kana bawu yina mangaka Yandi Yina zonzaka na
Mongo ya Sinaï, mpe ntoto kuninganaka na yisi ya Ndinga ya
Yandi, wapi mutindu dyaka beno ke mona ti beno ke manga ve”
(nani?) “Yandi, Ndinga ya Yandi yina ke zonzaka na Mazulu,
na Kimfumu ya Yandi, samu ti beto kele na kati ya Kimfumu
yina lenda ningana ve.” Amen. Nyonso yina kele na ngaanda
ya yawu…Nzambi fidisaka nyonso, Yandi salaka yawu ya
kulemba samu ti yawu bukana. Namutindu ya yawu ya kulemba
mutindu yina, yawu fwana bukana. Yawu kele ya kulemba. Kasi,
beno bambuka moyo ti beto kele na Kimfumu yina kele ya
kukangama ntangu yayi, ntangu bima yankaka nionso ke kubwa
mpe ke yambula. Kuyituka ve ti Eddie Perronet tubaka, “Na
Klisto Ditadi ya ngolomume telama, bisika yankaka nionso kele
putulu.” Kimfumu! Ve systeme ya politiki, systeme ya politiki
ve, systeme ya dibuundu ve, systeme ya denomination ve; yawu
nionso me kuma ba-Pharisien mpe badokotolo ya diabulu. Kasi
beto ke kuzwa Kimfumu, Ntinu ya Kukonda nsuka Yina kele
Ndinga ya Kukonda nsuka, Yina kele na Luzingu ya Kukonda
nsuka; na nzila ya Ndinga ya Yandi ya Kukonda nsuka na bantu
ya Yandi ya Kukonda nsuka yina kele na Luzingu ya Kukonda
nsuka, mpe beto me belama na yayi. Oh, la la! Yawu yina.
197 Ntangu yayi, nyonso yina ke benda beno ntama na Yawu kele
yimbi, yina kele mesiya ya luvunu, kupakulama ya luvunu. Oh,
yandi tubaka, “Mpangi-bakala yayi vwandaka na kupakulama
ya mutindu yina!” Wapi mutindu ya kupakulama? Yawu yina.
Hitler vwandaka na kupakulama, mpe. Khrouchtchev kuzwaka
na mosi, mpe. Pape Pius kele na mosi, mpe. Wapi mutindu
ya kupakula beno kuzwaka? Kana ya kele ve ya kupakulama
na Ndinga yayi mpe ke siamisa konso Ndinga na kuvwanda
Kieleka, beno bika yawu swi. Yimbi. Kana yawu ke buta yawu
mosi ve, na yina yawu kele ve na nkuna. Yawu ke lakisa ntinta
ya yawu. Oh, beno tuba, “Kasi Yina vwandaka samu na nsungi
yankaka. Beto…” Beno bika kima yina swi. Yesu Klisto kele
mutindu mosi mazono, bubu yayi, mpe kukonda nsuka. Yinga,
tata.
198 Na yawu ntangu yinza yayi ke mwangana, beto me butuka
na kati ya Kimfumu yina lenda mwangana ve. Beno ke kwikila
ti yinza ke na kubwa? Basysiteme ya yawu ke na kubwa. Beno ke
kwikila yawu? Beno ke kwikila ti sysiteme ya oeucumenisme ke
na kubwa? Sysiteme ya politiki ke na kubwa. Sysiteme ya yinsi,
ya ONU ke na kubwa. Dibuundu ke na kubwa. Ba-denomination
ke na kubwa. Nionso ke na kubwa. Kasi beto kele na Kimfumu
yina lenda ningana ve, ya kele Kimfumu ya Kukonda nsuka ya
Nzambi, ya lenda ningana ve.
199 Ba me tuba na beto ti systeme ya malu-malu ya

denomination yayi, Lukutakanu yayi awa ya Mabuundu ya
Yinza, ke nata ngemba na ntoto. Yinki—yinki kyadi, yinki nsoki
yayi na kizizi ya Klisto! Yinki kima ya kukondwa luzitu, ya
luvwezo ya kele! Yawu kele ya diabulu. Muntu lenda bongisa
kima ya kulutila mbote na yina Nzambi lenda fidisa bawu?
Yinzo ya yinda ya Babel! Yawu kele Babylone yankaka yina
fwana kubwa. Ngemba na zulu ya ntoto? Mesiya ya luvunu!
Mbeni ya Klisto na kati ya malongi ya yandi. Wapi mutindu
beno ke vukisa ba-denomination yayi kintwadi ntangu bawu ke
zola ve…Bawu lendaka ve kuwisana mosi na yankaka ntangu
yayi ntangu bawu me panzana na kati ya mwa ba-systeme ya
mutindu yina, wapi mutindu samu na kuvukana nyonso mpe
kukuma kuna? Yinga. Beno me mona, yawu kele systeme ya
luvunu. Nionso me salama samu na kulosa ba-Protestant na
kati ya Romanisme. Malongi ya luvunu, ya mbeni ya Klisto.
200 Kimfumu ya Nzambi kele ve ya yinza yayi. Yesu tubaka
mutindu yina. “Kimfumu ya Munu kele ve ya yinza yayi.”
201 Na yawu kana kimfumu yina me vukana na yinza yayi, ya
kele mesiya ya luvunu, mesiya yayi yina ke pesama dibuundu
ya ba-Protestant ntama mingi ve, ti bawu ke baka, samu bawu
ke vingila yawu. Bawu ke na kusosaka sysiteme yayi yina lenda
sala, “Mbote, ntangu yayi, beto ba-Méthodiste mpe ba-Baptiste,
kieleka, beto—beto kele mutindu ya kuwisana kintwadi, beno
zaba. Beto—beto ba-Presbytérien, beto ba-Pentecotiste, oh, wapi
luswaswanu ya bawu, mpangi-bakala?” Ya kele na luswaswanu!
Nzambi ke salaka beno mutindu yankaka. “Kasi, mbote, beto ke
pesa kaka yayi munkayulu.” Mpe malongi ya beno ya nene ya
kumwangisa nsangu, beno ke pesa yawu. Wapi mutindu beno
ke kota kuna na nkonga ya bantu yina ke kwikilaka ve kima
mosi, bayankaka na kati ya bawu ke kwikilaka ve? Mpe mesiya
ya luvunu kele yina yawu kele. Yina kele kieleka. Yinga, tata.
202 Ntangu yayi, Kimfumu ya Nzambi kele ve ya yinza yayi.
Mpe ntangu Klisto vwandaka awa, Yandi pesaka beto manaka
ya Kimfumu yayi. Yandi pesaka beto manaka ya Kimfumu
ya Nzambi, Kimfumu ya Tata, yina kele Ndinga ya Yandi.
Ntangu yayi, kana beno zola kuzaba mutindu beno ke kota na
Kimfumu yina, Ndinga yayi kele na yawu. Kana beno kota na
kyelo yankaka…Kana beno fwana kota na kyelo mosi yina ti
bayankaka ya bawu ke kota kuna. Kana beno meka na kukota
na kielo yankaka, na yina, beno kele mutindumuyibi mpemwifi.
Mpe Yandi tubaka, “Muntu nyonso yina ke bwela ndinga mosi
na Yayi, to ke katula Ndinga mosi na Yawu, mutindu mosi ba
ke katula (kitini ya yandi) na Buku ya Luzingu.” Na yawu kana
beno ke tuba ti beno vwandaka na nkumbu ya beno na Buku ya
Luzingu, kana beno salaka yawu, beno bika ve ti ba katula yawu.
203 Ntangu, Pierre na Kilumbu ya Pantekote zibulaka kielo na
Kimfumu. Yandi salaka yawu. Kimfumu vwandaka kaka ya
kuvwanda na Jérusalem. Mu zola ti muntu mosi kutuba na munu

ti Dibuundu bandaka na Rome. Mu zola muntu kulakisa munu
yawu.Dibuundu bandaka atambalamosi ve naRome,Dibuundu
bandaka na Jérusalem. Kimfumu kutulamaka na Kilumbu ya
Pantekote. Mpe ntangu bantu zolaka zaba mutindu ya kukota
na Kimfumu yayi, Pierre tubaka, “Beno balula ntima, mosi na
mosi ya beno, mpe beno botama na Nkumbu ya Yesu Klisto samu
na mulemvo ya masumu ya beno, mpe beno ke kuzwa dikabu
ya Mpeve-Santu.” Samu ti ya kele yina ke tula bawu na kati
ya Kimfumu. Mutindu yankaka, na nzila ya denomination to
kupesana mbote, to kima yankaka, kele mesiya ya luvunu. Ata
ti wapi mutindu beno kele, mpe wapi mutindu ya luyalu beno ke
vwanda, mpe fwana vwanda diakre, ata mpe pasteur to eveque,
to kuluntu to surveillant général, ata yina beno kele, ya kele
luvunu tii beno ke vutuka na Mwana-dimeme ya Nzambi ya
kukikulumusa mpe Kimfumu ya Yandi.
204 Ntangu yayi beno tala mbote. Mpe Yandi pesaka beto
manaka, Ndinga ya Tata. Mpemukwikidi ya kieleka ke kangama
na Yawu, samu ti yandi lenda ve kusadisa yawu, ya kele
Kimfumu ya Nzambi na kati ya yandi. Mpe mutindu Abraham,
yandi ke bokilaka kima ya kuswaswana na Ndinga ya Nzambi
mutindu ti yawu vwandaka ve. Mpe kana muntu tuba na beno ti
denomination kele ya Nzambi, beno bikana mutindu Abraham.
Kana muntu mosi kutuba na beno ti ba fwana losila beno
maza, to mwa mutindu ya kima mosi ya fioti, systeme to kima
ya kuswaswana na Ndinga ya Nzambi, beno kwikila yawu ve.
Beno ke tanga yawu mutindu ti yawu vwandaka ve. Kana bawu
tuba, “Mbote, ntangu yayi, ya luzolo, yawu ke sala mpasi ve
samu na nge na kusala yayi.” Beno ke kwikila yawu ve, ntangu
Nzambi…Yandi tubaka, “Ya ke niongisa ve bakento na kuzenga
bansuki ya bawu,” ntangu Ndinga ya Nzambi ke tuba ti ya kele
busafu samu na Yandi, na kusala yawu. Ntangu beno ke tuba,
“Kasi, mu ke lwataka ba-pantalon. Mu ke lwataka ve bakupe.”
Nzambi tubaka kento yina ke lwata bilele ya bakala, ya kele
busafu samu na Yandi. Biblia ke tuba ti ya kele luvunu samu
na kento na kuzenga nsuki ya yandi, ya kele mpe ve ya kulunga
samu na yandi na kusambila mpe nyonso yankakamutindu yina.
Ata mpe na yintu ya yandi ya kufuka ve, yandi ke vwenzaka
yintu ya yandi mosi. Nzambi me pekisa yawu! Mpe systeme
yina ke tubaka na beno ti ya kele mbote mingi na kusala yawu,
beno kwikila yawu ve. Ya kele mupakulami ya luvunu. Yawu
kele klisto ya luvunu. Yawu kele ya kuswaswana na Ndinga ya
Nzambi. Muntu ya kudedama ke kangama na Ndinga ya Nzambi
samu ti Yawu kele manaka ya sysiteme ya Seko ya Nzambi.
205 Ntangu Nzambi salaka bakala, Yandi salaka yandi nzila
mosi. Salaka kento, Yandi salaka yandi mutindu yankaka…
salaka yandi mutindu yankaka. Ya kele na bangwisani zole
ya kuswaswana, makani zole ya kuswaswana, nyonso zole ya
kuswaswana na kati-kati ya bawu. Mpe bawu ke monana

mutindu mosi ve. Bawu ke monana mutindu mosi ve, bawu
ke sala ve mutindu mosi, bawu kele ya kuswaswana bawu
nionso. Mpe bakento ke meka na kuvwanda mutindu babakala,
mpe babakala mutindu nsusu me pola na maza kele mutindu
kento mosi. Mu monaka mwana-bakala mosi mazono, na
Cincinnati, ya monanaka mutindu Mama Kennedy, na bansuki
yina, mutindu ya vwandaka ya kuzenga. Nzambi zola bakala
kutalana mutindu bakala! Yandi zola kento kutalana mutindu
kento!
206 Muke tuba na beno, systeme yayi ya Jezabelme kota na yinza
yamuvimba na kati ya kubeba, kisikamosi ve ya busantu na kati
ya yawu. Ya kele kaka bamputa ya kupola, bamputa ya cancer,
mayele ya yimbi ya diabulu yina ke kudiaka kubanda na kati
ya—na kati ya ba-systeme yina bawu me tulaka awa. Satana
kele koko-mbele ke na kupesa madia na zulu ya kimfumu ya
yandi mosi. Yandi kele dyabulu, yandi kele luvunu, yandi kele
tata ya luvunu. Yandi ke disaka na nzutu ya bantu ya yandi mosi.
Diabulu!
207 Klisto kele Ntinu ya ntinu mpe Mfumu ya mfumu, Mesiya
yina ba me pakula. Mukwikidi me kangama na Ndinga yina.
Nzambi na Ndinga ya Yandi kele Mosi. Munu na ndinga yamunu
kele mosi. Beno na ndinga ya beno kele mosi. Na yina beno
yekama ve, beno sadila ve mabanza ya beno mosi; beno sadila
dibanza ya Yandi, na yina beno kele kitini ya Nzambi samu ti
Ndinga ya Yandi mpe beno kumaka mutindu mosi. Beno me
mona? Na yina beno kele na kati ya Kimfumu.
208 Abraham bokilaka nyonso yina vwandaka ya kuswaswana
na nsilulu ya Nzambi mutindu ti ya me vwandaka ve. Yinga,
yandi…mutindu basysiteme yina bantu me salama bubu yayi,
yandi ke sala kima mutindu mosi. Na yina na kuvwandaka na
kimfumu ya mutindu yina…Mu ke sukisa, mu ke bika kaka
mwa banoti yayi mpe mu ke sukisa. Beno tala, yawu kele…
Na kuvwandaka na Kimfumu ya mutindu yina, yinki ke salama?
Ntangu yayi, nyonso yayi, kasi na buzitu mpe na buzitu mpe na
bukieleka, mutindu na lutumu yina ba pesaka munu na nzila ya
Ndinga ya Nzambi, yina ba pesaka munu na nzila ya Mpeve-
Santu, samu na kutala kimvuka ya mameme yina Yandi tulaka
munu na kutala, na kuvwanda na luzitu na ntwala ya yawu, na
kubikana na yawu kukondwa kutala yina ke kwisa, ke ningisa
yawu kaka na diboko ya kibakala mpe ya kikento mpe bikana
kaka awa na Ndinga yayi. Yayi kele lutumu. Na yina kana beto
yamba Kimfumu…
209 “Mpangi Branham, bantu nyonso yayi yankaka ke tuba,
‘Wapi denomination nge kele?’”

Tuba, “Ata mosi ve.”
“Yinki nge kele?”
“Samu ti beto kele na kati ya Kimfumu.”

“Mbote, wapi kisika nge ke kutana na yayi? Wapi kisika nge
ke kwenda?”
210 “Beto me vwanda na bisika ya Mazulu kati na Klisto
Yesu, me zanguka na Mvwandulu ya Ntinu ya beto.” Kimfumu!
Nkembo! Ntangu yayi mu me banda na kuwa musambidi.
Kimfumu ya Nzambi kisika bawu ke kutana kintwadi, Mpeve-
Santu ke zangula bawu kuna na Mvwandulu ya Ntinu, mpe
beto me vwanda kintwadi na bisika ya Mazulu ntangu beto me
botama kati na Klisto Yesu. Yina kele kisika beto kele.
211 Kento ya munu tubaka na munu mutindu beto kwendaka
na zandu, mu tubaka na beno, na été me luta, beto monaka
mama mosi lwataka robe. Ya vwandaka kima ya ngitukulu.
Yandi monanaka muntu ya ngitukulu. Beno me mona? Yandi
tubaka, “Samu na yinki? Beto zaba bakento yayi. Bayankaka na
kati ya bawu ke yimbaka na chorale awa.”
212 Oh, nkundi! Mu ke tuba yayi, ata ti ba me kanga yawu na
bande, ya lendaka vwanda mbote na kutuba yawu na mutindu
nionso. Beno zaba, mpe mu ke tuba yayi na luzitu mpe luzitu.
Beno kangama kaka na yayi. Beno me monaka mafunda na
mafunda ke kwisaka na estrade, mpe beno me monaka yawu
ntangu nionso ke kwisa kuna kukondwa kifu mosi. Mpe Mpangi
Arganbright awa zaba kitini ya yinza yina beto vwandaka, na
bayinsi ya nzenza, ata mbala mosi ve ti ya ke kondwaka kasi ke
tubaka kaka Kieleka. Ntangu mu ke kwenda na bisika yayi mpe
mu ke mona ba-chorale yayi ya kulwata ba-robe, bakento yina
mpe babakala yina me telema kuna na ba-robe ya ba-Golgotha
yina, mpe kuwa bawu kuyimba mutindu bawanzio; na Mpeve
ya kuswasikisa mabanza ke tala na yisi kuna, kana—kana mu
vwandaka na suka yayi samu na kubasisa tanu ya bawu na yinza
yamuvimba, yina vwandaka ve ya kubwa namvindu,Mu zaba ve
kisika mu monaka bawu. Ya kele nsamunu, kasi ya kele Kieleka,
Nzambi zaba yawu. Diboko ya munu kele awa na zulu ya Biblia.
Ya kele kieleka, mu zaba ve kisika mu vwandaka mona bawu.
Beno me mona, kana Nzambi tubaka, “Kwenda kuzwa tanu yina
nge zaba.” Mu ke tuba, “Mu zaba ve kisika mu ke kwenda.” Oh,
la la! Systeme ya mutindu yina! Mvindu ya mutindu yina!
213 Ya kele yina yinza zola. Ya kele yina yawu zolaka kuna,
ya kele yina yawu zola ntangu yayi. Ya kele yina yawu ke
kuzwa ntangu yayi. Bakala mosi ya kutelama kuna, ke basika na
kento ya bakala yankaka. Kunwa malafu, kunwa makaya, mpe
kulwata robe, samu na kufika yawu. Beno banza, mpeNzambi ke
mona na kati ya dikasa yina ya fike. Eve yayi ya kutelama kuna
na mingi ya kubwa mpe mvindu na kati ya yandi, diaka, kana ya
ke soba namaza, ya fwana kutindika bwatumosi. Mpe ke telama
kuna na talanta yina na nzila ya nkadulu yandi kuzwaka, samu
na kuyimba, mpe ke kanga ndinga ya yandi tii kuna yandi ke
kuma ndombe na kizizi, na kutala, na kumekaka na kuyimba
mutindu mwa wanzio mosi to kima yankaka mutindu yina, mpe

kuna na yisi ya robe yina, disakuba, busafu, mvindu. Mpe beno
lenda telama na chaire mpe kutuba yawu, mpe yandi ke telemisa
bikoba yango, ya kupakula, ke basika na kivinga, ke tuba, “Mu
fwana kuwa kima ya mutindu yina ve.” Kasi beno ke boka
kilumbu mosi samu na kyadi, na kati ya difelo. Kuna ntangu ke
luta mingi. Beno ke kuzwa Yawu na yina beno kele na siansi ya
kuzwa Yawu. Mpe beno! Oh, la la!
214 Kasi Dibuundu ke kuzwa Kimfumu ti ntangu beto ke
vwanda na bisika ya Mazulu mpe me zanguka na Ntwala ya
Nzambi, ya kuvwanda na bisika ya Mazulu na kati ya Klisto
Yesu, na kuzabaka yayi, na kivuvu ya lukwikilu, ti beto kele na
Mvwandulu yaNtinu ya beto ya kupakula. Oh! Ya fwana vwanda
na Mazulu ya malu-malu yina ke kwiza, mpe ntoto ya malu-
malu, mpe yina ke kabwana ata fioti dyaka ve ntangu nyonso
Seko ke zinga. Beto ke vingila Mazulu yina ya malu-malu mpe
ntoto. Yayi, beno lenda kuzwa nyonso ya yawu beno zola. Samu
na munu, mu zola Yina.
215 Ya ke tala kisika beno ke tulaka baluzolo ya beno. Ya ke tala
na wapi kisika beno ke kangama. Beno ke kangama na kisika
ya beno ya denomination, beno ke kwenda kaka na yawu. Kana
beno kangama na kima nyonso ya yinza yayi, ata politiki mpe
bima ya mutindu yina, mpe beno tula kivuvu na yawu, beno ke
dyama na yawu.
216 Kasi bivuvu ya munu kele ya kutunga na zulu ya kima
yankaka ve kaka na Menga ya Yesu na ludedomo. Mpe nionso na
ziunga ya moyo ya munu ke yambula, mpe mulongi nionso me
manga munu, mpe credo nionso me yambula munu, mpe mu kele
ve na kisika ya kukwenda, Yandi kele kivuvu ya munu nyonso
mpe kisika ya munu ya kubumbama. Na zulu ya Ditadi yina,
na zulu ya Klisto Ditadi yina ya ngolo mu me telema, bisika
yankaka nionso kele putulu. Kilumbu mosi mu banza ba ke
zika munu na dyamu kisika mosi kuna, kuna na yisi ya mubu,
na kisumbula ya mpepo, ba ke kufwa munu na tumbambila to
tomabilu, kisika nionso ya fwana vwanda ti Nzambi me soola
samu na munu na kukwenda, kasi kima mosi yayi, mu zaba yayi,
ti mu me kanga moyo ya munu na kati ya Yenge ya Kupema yina
kuna, na kati ya Ndinga ya Yandi. Mu ke kwikila yawu, ti yayi
fwana vwanda Ndinga ya Nzambi.
217 Nzambi fwana sambisa yinza na nzila ya kima mosi. Kana
Yandi sambisa dibuundu, na nzila ya yinki Yandi ke sambisa
yawu? Na yina, ya kele ve na kima mutindu ba lendaka fundisa
bawu. Na yina ya kele kaka na Kima mosi yina me bikana,
Ndinga ya Yandi, Ya kele ya Kukonda nsuka, ba lenda bwela
Yawu ve to kukatula yawu.
218 Mu me kanga moyo ya munu kuna, na kukikulumusa ya
kutentika maboko ya munu na zulu ya Munkayulu ya munu, ke
funguna ti mu kele mbote ata fyoti ve. Ya kele na kima ve na

kati ya munu, O Mfumu Nzambi. Fidisa Mesiya yina na zulu ya
munu mpe kusoba moyo ya munu na yina mu vwandaka, mpe ke
sala munu na mutindu ya Nge Mosi, mutindu Nge zolaka ti mu
vwanda.
219 Ata mutindu beno lendaka yoka nzutu, ata mutindu beno
lendaka bebisa muntu, wapi mutindu beno lenda zonza yimbi
ya bawu, to nyonso yina yandi ke tuba, kilumbu mosi Yandi
ke vumbula beto dyaka. Mpe ya kele na Kimfumu yina beto ke
kuzwa yina lenda ningana ve. Oh, la la!
220 Mpe, beno bambuka moyo, na kima yayi nionso ya nkembo
yina beto ke sepela ntangu yayi, yina me vwanda na bisika ya
Mazulu, kele kaka nkotolo. Alleluia! Yawu kele nkotolo samu na
yina ke na kwiza. Yina kele kaka nkotolo ya symphonie yina ke
kwisa. Oh! Alleluia! Beno ke zonzila kuboka yayi mpe lukumu
mpe nkembo, kuzangulaMwana-dimeme! Kilumbumosi ntangu
Bawanzio ke telama pene-pene ya ntoto, kubaluka ya ntoto, na
bayintu ya kukulumusa, mpe kuwa mwa kimvuka yina ba me
sukula na Menga ke yimba minkunga yina ya mpulusu ya Menga
ya Yesu Klisto, O Nzambi, mu zola vukana na bawu. Bika mu
baka kisika ya munu na Yandi ntangu yayi. Bika mu sala kivuvu
ya munu, Yesu kele ya munu, mu ke baka Yandi mpe Ndinga ya
Yandi. Yinga.
221 Samu na kumanisa, mu zola tuba mwa disolo yayi samu
na Nowele, samu ti bana ya fyoti kusimba yawu. Mpe kana
mu me lwadisa beno na kukangaka beno ntangu ya yinda…
Mama mosi ya fioti mazono…Mpangi-bakala Brown longaka
pene ya ngunga mosi, dilongi mosi ya kitoko mingi, muntu yina
ya kupakulama. Yandi tubaka, “Yandi kangaka bawu ntangu
ya yinda.” Paul longaka mpimpa ya muvimba. Bawu vwandaka
kuna tii bawu kubwaka na kati ya mpongi, mpe kaka ya
kuvwanda bangunga na manima ya bangunga, mpe muntu mosi
kubwaka mpe kufwaka yandi mosi. Mpe Paul tandamaka kaka
na zulu ya yandi, tubaka, “Kuvwanda na boma ve.” Beno kuwa
kaka kima ya mbote.
222 Ya vwandaka na coordonnier mosi ya kiboba, mpe mu
banza ti ya vwandaka na Allemagne kisika yandi—yandi ke
salaka basapatu ya bawu. Mpe kilumbu mosi na ntangu yina…
Na ntangu ya yandi ya kupema yandi vwandaka baka Biblia,
mpe yandi vwandaka tanga Yawu. Yandi tangaka dibanza mpe
dilongi ya Masonuku, mpe yandi vwandaka kieleka na mudindu
ya kieleka. Yandi tubaka, “Nge zaba,” yandi tubaka, “Mu—
mu…ntangu Nowele yayi ke kwiza, mu ke pesa nsemo ve na
yinti ya Nowele.” Kasi yandi tubaka, “Nge zaba yinki?” Yandi
tubaka, “Mu ke kuzwa madia ya nene ya midi, mpe mu ke
kwenda kulambamadia yamunu…muke yokamwana-dimeme
ya munu mpe mu ke kwenda kubaka canneberges ya munu, mpe
sose ya munu nionso mpe bima.” Mpe yandi vwandaka kaka
yandi mosi. Mpe yandi tubaka, “Mu ke tula yawu na zulu ya

mesa mpe mu ke bokila Yesu na kukwisa kuvwanda na simu
yina ya mesa na munu. Mu zola zaba Mesiya ya Nzambi mpe
yina mu lenda sala na buzitu.” Yandi tubaka, “Mu—mu ke sala
nionso yayi. Mpe na manima mu ke vwanda na mesa mpe mu
ke lomba lusakumunu, mpe mu ke tonda Nzambi samu na yina
Yandi me pesamunu.Mpe na yinamu ke tuba, ‘MfumuYesu, Nge
zola kwisa ve mpe kuvwanda awa, kaka samu na madia ya midi
ya Nowele na munu?’”
223 Kukikulumusa, Nzambi ke kuwaka yawu ntangu nionso,
bukieleka. Mpe coordonnier ya kiboba bumbaka mbongo ya
yandi samu na kuzwa madia ya midi yina, beno zaba, mpe ba
ke bokila yandi na Ntinu ya bantinu. Mpe yandi tululaka yawu,
mpe yandi lambaka yawu, mpe yandi tulaka yawu na zulu ya
mesa. Mpe yandi sukulaka yandi mosi mbote-mbote, mpe—mpe
yandi kukisalaka kitoko, mpe sanunaka bansuki ya yandi. Mpe
yandi vwandaka na mesa, mpe kubikaka kiti samu na Yesu, mpe
mwa bakiti yankaka vwandaka pene-pene. “Ya lendaka vwanda
samu na bantumwa,” yandi tubaka, “kana bawu lendaka kota.”
224 Na yina kiboba yango kulumusaka yintu ya yandi mpe yandi
lombaka lusakumunu, mpe—mpe vutulaka matondo na Nzambi
samu na madia. Mpe yandi tubaka, “Ntangu yayi, Yesu, Nge zola
kwisa ve kudia namunu samunamadia yamidi yayi yaNowele?”
Mpe yandi bandaka na kudia mpe yandi vwandaka tala kiti.
Muntu mosi ve kwisaka. Yandi ke kudya mwa fyoti dyaka, mpe
yandi tubaka, “Mfumu Nzambi, mu me bokila Nge na yinzo ya
munu. Nge zola ve kukwiza mpe kuvwanda na munu?” Mpe
yandi bandaka na kupusana samu na kubaka kima mosi, mpe
muntu mosi konkotaka na kielo.
225 Mpe yandi kwendaka na kielo. Yandi vwandaka kiboba mosi
ya bakala, ya kufumbama namapeka, na bilambu. Yandi tubaka,
“Tata ya lutondo, mu kele madidi, nge ke bika mu kuzwa tiya?”
226 Mpe yandi tubaka, “Kota.” Mpe yandi kotaka mpe yandi
kuwaka nsunga ya kitoko ya madia, yandi kuzwaka maza
na yinwa ya yandi, yandi balukaka. Yandi tubaka, “Nge ke
vwanda?” Yandi tubaka, “Mu ke na kuvingila kompani, kasi nge
ke vwanda mpe nge ke kudya kaka na munu tii kompani ke
kwiza?”
227 Yandi tubaka, “Matondo. Mu ke vwanda na kiese.” Mpe
yandi vwandaka, mpe bawu kuzwaka madia ya midi. Bakala ya
kiboba vutulaka matondo na yandi, telemaka mpe kwendaka.
228 Mpe coordonnier balukaka, yandi tubaka, “Mfumu Nzambi,
samu na yinki Nge me lwadisa ntima ya munu?” Yandi tubaka,
“Mu kubikaka bima nyonso. Mu salaka nyonso yina mu zabaka
mutindu ya kusala.” Kana beno ke sala kaka yawu! “Mu salaka
nyonso yina mu zaba na kusala, mpe mu banzaka ti Nge ke kota
mpe ke kudya na munu.” Mpe yandi bandaka na kudila, mpe
yandi kimakambangumpe yandi kubwaka nambeto. Mpe yandi

vwandaka ya kulala kuna na zulu ya mbeto, yandi vwandaka
dila. “Mu—mu—mu salaka nyonso yina mu banzaka vwandaka
kieleka, Mfumu, mpe samu na yinki Nge kwisaka ve na kudia na
munu?”
229 Mpe Ndinga mosi kwisaka na yandi, mpe yandi bambukaka
Masonuku, “Bambala nyonso yina beno me sala na bana ya
Munu ya fyoti yayi, beno me sala yawu na Munu.”
230 Yinga, Irénée…Beno lemvokila munu, yawu vwandaka
Santu Martin. Kilumbu mosi ya madidi na ntwala ya Nowele,
mulombi ya kiboba ya mawa vwandaka ya kulala na bala-
bala, me kangama na madidi. Bantu yina vwandaka ya kulunga
lendaka luta kuna, mpe ba vwandaka tala kaka mulombi ya
kiboba. “Mbote, ya kele ve na kima mosi samu na yandi, yandi
kele kaka mulombi. Bika yandi vwanda kuna.” Mpe Martin
telamaka mpe talaka mbote mpe monaka kana mosi ya bantu
yango lendaka sala yawu zolaka sadisa yandi, kasi bawu salaka
yawu ve.
231 Na nsuka, Martin yandi mosi vwandaka ve…yandi—yandi
kwikilaka Nzambi, kasi yandi vwandaka soda. Yandi vwandaka
kaka na kazaka mosi. Yandi tubaka, “Kana kiboba ya bakala
kele mutindu yina, yandi ke kangama na madidi ya lufwa.” Na
yina yandi bakakambele ya yandimpe pasulaka kazaka ya yandi
na kati-kati ya zole, yandi kwendaka kuna mpe fikaka mulombi
ya ntama na yawu, mpe yandi tubaka, “Lala na ngemba, mpangi
ya munu ya bakala.” Mpe kwendaka.
232 Mpe na nkokila yina na kati ya kazene ya yandi, na
manima ya kukengisa baboti ya yandi mpe kutulula yawu,
yandi kwendaka kulala. Mpe makelele vumbulaka yandi. Yandi
talaka, ya kutelama na ntwala ya yandi, mpe kuna vwandaka
ya kutelama Yesu ya kuvinga na kati ya kitini yina ya ntama ya
kazaka yina yandi vingaka na yawu mulombi.
233 Yinki mu lenda sala na kati ya dyambu yayi na ntangu yina?
Yinki mu fwana sala na bima yayi yina mu zaba ti ya kele
kieleka, bima yayi yina me siamisama mpe me siamisa ti ya kele
kieleka? Yinki mu lenda sala? Kukanga Dibuundu, na credo ve
to denomination mosi ve, kasi na kati ya Menga ya Yesu Klisto
na nzila ya Ndinga ya Yandi. Na yawu Yesu tubaka, “Yina beno
salaka na bayayi, beno me sala na Munu.”

Beto sambila.
234 Mfumu Yesu, kana Nge vwandaka ya kutelama awa na suka
yayi, Mfumu…Mu zaba ti Nge kele, na mutindu ya kimpeve.
Kasi kana Nge vwandaka ya kutelama awa, kieleka, mu ke
kwikila ve ti mu ke soba dilongi ya munu ata fyoti ve. Mu banza
ti mu zolaka tuba kaka kima mutindu mosi. Mpe mu ke kwikila,
Tata ya Mazulu, ti bantu yayi me sala kukondwa madia ya bawu
ya kimuntu, ti bawu me vwanda awa mpe me kuwa ndinga ya
nene mpe ya kulemba, kasi kana Nge vwandaka ya kutelama

awa, bawu zolaka vwanda dyaka ve, samu ti bawu ke kwikila ti
Nge kele awa, samu ti yawu kele Ndinga ya Nge. Yawu ke lakisa
ti bawu zola Nge.
235 Beto ke vutula matondo mingi samu na nkwizulu ya Nowele
yayi ya Mpeve-Santu yina ke twadisaka beto mpe ke lakisa beto
kaka yina kele Nowele. Ntangu beto ke mona ti yinza ke na
kubwa, basysiteme ya yawu me bukana. Kasi beto kele na kyese
mingi, beto ke vutula matondo mingi ti beto kele na Kimfumu
mpe beto kele na Ntinu, mpe Yawu lenda ve kuningana. Mpe
ntangu yinza ke vwanda diaka ve, ntangu ya ke vwanda diaka
ve na politiki, ntangu ya ke vwanda diaka ve na bayinsi, Nzambi
ke tula Kimfumu ya Yandi mpe bantu ya kudedama ke yala na
Yandi. Bayina nionso me tala mpasi ke tala diaka mpasi ve.
236 Sadisa beto, Mfumu, na nsungi yayi ya Nowele, samu na
kubambuka moyo na yina Mesiya ya kupakulama zola kutuba.
Sadisa beto na kubakula.
237 Sakumuna yayi, dibuundu ya beto. Vwanda na bawu, Tata ya
beto, mpe pesa bawu ludedomo mpe ngemba na Mpeve-Santu.
Sakumuna pasteur ya beto. Mfumu, beto zola yandi. Kisadi
yayi ya kikesa kele kaka ya kukwikama. Mpe, na kuzonzaka na
nkokila yankaka yina, yandi tubaka, “Munu yandi yayi, pene ya
makumi sambanu.” Bawu kele na bana ya fyoti. Kasi bambuka
moyo, ti yandi ke bambuka moyo na yayi, Mfumu, ti ya kele ve
na kima yina lenda katula yandi awa tii Nge ke kubama. Kana
Nge ke vingila, mu ke sambila ti yandi ke zinga samu na kumona
bana ya yandi nionso me kwelana mpe me kuzwa bayinzo ya
bawumosi. Sakumunamwa kento ya yandi ya ntalu, mwa kisadi
ya Nge. Sakumuna ba-diacre ya beto mpe ba-administrateur ya
beto.
238 Mpe, Nzambi, mu ke vutula matondo samu na Nowele yayi
nionso, bankundi ya munu yina ke zyetaka na mvula-mpembe,
mpe ke tambula na banzila ya butesi mpe namvula, mpe ke baka
bamadia ya bawu mpe ke kwisa na bankama mpe bankama ya
bakilometele. Nzambi, mu zaba ve yinki kutuba dyaka. Mu ke
na kivuvu ti Nge ke monisa yina me bikana samu na yawu, yina
kele na kati ya ntima ya munu. Mpe bika mu vwanda ntangu
nyonso ya kukwikama, Nzambi, na Kimfumu yayi na yina Nge
me tula beto na kati. Bika mu kakula ata fioti ve, ve, na diboko
ya kibakala to ya kikento. Mu ke bambuka moyo ntangu Nge
tubaka na munu kuna, “Kuningana ve na diboko ya kibakala
to na diboko ya kikento, na yina banzila ya nge ke kwenda na
ntwala. Na yina nge ke kuzwa lunungu ya mbote.” Mu banza ve
na meso ya yinza. Mpe mu ke kipe ve yina yinza ke banzaka, mu
zola zaba yina Nge zola, Mfumu. Nsatu ya nge kele ya beto…
Luzolo ya nge kele nsatu ya beto. Oh, ya kulutila fyoti bansatu
ya Nge kele—kele lutumu ya kukangama na luzingu na beto,
Mfumu. Beto ke telama mutindu Dibuundu ya Nge.

239 Lemvokila beto ntangu yayi na yina salamaka na kati ya
mvula, ti beto me sala yawu yina kele yimbi mpe kisika beto
me kubwa na bisika mingi, mpe pesa beto ngolo, Mfumu. Mpe
ti beto, na ntangu yayi ya mukembo ya Nowele, ti beto zibula
bantima ya beto na Mesiya, mupakulami ya Nzambi. Bika ti
Yandi kwisa na baluzingu ya beto mpe kupakula beto, mpe
kuzinga luzolo ya Yandi mpe kunata Kimfumu ya Yandi kuluta
na kati ya baluzingu ya beto. Bumba beto mbote, na mavimpi ya
mbote.
240 Sakumuna nkundi yayi ya munu ya kiboba ya kuvwanda
awa na lweka ya munu, Mpangi Arganbright. O Nzambi, wapi
mutindu Nge vwandaka na yandi, mpe wapi mutindu ntima ya
yandi vwandaka ya kunionga mpe na mpasi bambala mingi, kasi
dyaka beto ke kwikila ti yandi me mena na Luzingu ya Kukonda
nsuka. Sakumunamwa kento ya yandi. Mu ke banza na Budmpe
Fred, munu, O Nzambi, mutindu ti beto kele na mbundana yayi
ya nene.
241 Beto ke sambila ti Nge ke sakumuna beto kintwadi ntangu
yayi. Sakumuna mwa dibuundu ya beto, bantu yayi nionso ya
ntalu. Mpe kilumbu mosi, Mfumu, na yina beto kele mingi…
beto zola ti meso ya beto kuvwanda ya kusukula mingi na bima
ya yinza ti beto lenda mona kaka Nzambi mpe Kimfumu ya
Yandi, ti kilumbu mosi ba ke talisa beto na ntwala ya Klisto,
ya kukondwa kifu, mutindu mwense ya kuvedila, kitini ya
Dibuundu yina ya nene yina ke kwisa na ntwala ya Yandi.
242 Mpe na yina beto ke tala na ntangu yina Nge ke tula
Kimfumu ya Nge na zulu ya ntoto, bantu yina ke monikaka na
meso na bayinzo yina ke monikaka na meso, mpe bawu ke kuna
ve mpe yankaka ke kudia yawu, kasi bawu ke zinga ya Kukonda
nsuka. Tii kuna, bika ti beto vwanda nsemo yina ke vwanda na
zulu ya mongo, mwinda yina ke pesaka nsemo na bima nionso
yina kele pene-pene ya beto, na nzila ya luzingu ya kusungama,
ya kusantisa na nzila ya Menga ya Klisto. Pesa yawu, Tata. Na
Nkumbu ya Yesu beto ke sambila.
243 Mpe, Mfumu, na zulu ya bamuswale yayi, na manima beto
sambilaka samu na bambevo mpe beto tentikaka maboko ya
beto na zulu ya bawu, ke vukana beto mosi na bawu, mu ke
tentika maboko ya munu na zulu ya bamuswale yayi, ke vukisa
kisambu ya munu na Nzambi. Mpe na bamuswale yayi mpe na
bantu, Nzambi, Mu ke sambila ti Nge ke belusa mosi na mosi ya
bantu yayi yina bamuswale yayi ke talisa. Bika ti bawu kuzwa
mavimpi mpe ngolo na mvula ke kwisa, Tata. Samu na lukumu
mpe nkembo ya Nzambi, beto ke lomba, na Nkumbu ya Yesu.
Amen.

Mu zola Yandi, mu zola Yandi
Samu Yandi zolaka munu ntete
Mpe sumbaka mpulusu ya munu

Na yinti ya Calvaire.
244 Ntangu yayi na yina beto ke yimba dyaka yawu, beto pesana
mbote namuntu yina kele pene-pene ya beto. Beno vwanda kaka,
na kutubaka:

Mu zola Yandi, mu zola Yandi
Samu Yandi zolaka ntete…

Mpangi Arganbright, yayi kele…?…
Ntangu yayi na maboko ya beto na zulu na Yandi.

mu zola Yandi,
Kieleka ngolo ntangu yayi.

Mu zola Yandi (Yina kele mutindu.)
Samu Yandi zolaka munu ntete
Mpe sumbaka mpulusu ya munu
Na yinti ya Calvaire.

245 Mpe ntangu yayi na ndinga yayi, kintwadi, beto nionso ke
tuba yawu: Beto ke kuzwa Kimfumu yina lenda ningana ve.
Amen!
246 Ntangu yayi beto telama. Ntangu yayi, beto telemisamaboko
ya beto mpe bantima ya beto na Nzambi, samu na kuvutula
matondo ntangu yayi, kieleka, bantima ya beto nyonso, “Mu zola
Yandi!” Mpe kutuba kaka yawu na Yandi na ntangu yayi ya
Nowele.

Mu zola Yandi, mu zola Yandi
Samu…
Mpe sumbaka mpulusu ya munu
Na yinti ya Calvaire.

247 Lukutakanu yambotika nambala mosi ntangu yayi ke landa
yayi. Mpe beno yina fwana kwenda, beto ke vutula matondo
ti beno vwandaka awa, mpe bika ti beno bikana na kati ya
Kimfumu yina lendaka ningana ve. Na yina beto ke kulumusa
bayintu ya beto na mwa ntangu fioti samu na kisambu, mu
ke lomba Mpangi ya beto ya ntalu Arganbright kana yandi ke
kwisa awa mpe ke yambula nkonga ya bantu yayi na mpova ya
kisambu. 

